
Editor laikung pan

“Keima ut dandan a ka um thei zing leh Khrist nuazui hi lou ding 
ka hi, Ka zuipa deidan banga um khu ka mawpuohna ahi zing hi”- 
Lawrence Ivanka.

TUHUN TAN IN Vang NOUTE 
THUHIL MI NA HI UH AHUN TA HI

A hun lam ngaituoin, noute thuhil syete na hi taah ding uh 
ahi a, hinanleh Pasian thubulte hing hil tha kia dingin mi na 
poimaw nalai uhi… Heb. 5:12.

Tam atunga Laisiengthou Bung le Tang itahlat un, gennop 
leh kohnop anei hi. Agen nuam pen tah khu, “Tu hun tan tan 
a zaw, noute Thuhil mi na hi uh ahun ta hi” achi na ahi hi. 
Thuhil mi ihi uh hunta mama hi. Gospel ahing lutna kum 
100 valta nanleh, Pasian thubulte sutsut nalai ding ihi sih 
uhi, achi na ahi.

Pasian thubul ichi khu bangma dang ahisih a, mikhiel ihi dan 
leh Pasian mite lah a pangkha lou mawngmawng minamte 
ihi dan kithei khiehna ahi. Laisiengthou a khang sim dan 
zaw thei sih hai. Hinanleh Khangsom tan dong Pasian 
biehbuh sunga lut theilou ding minamte ihi uhi. (Danp. 23: 
2-4). Kisiana dihtah nei kawm a Mangpa Jesu Khrist khu 
Mang leh Hundampa dinga pomna thu zong ahuam pha hi. 
Jesu Khrist shina zala, Pasian in amite lah a ahing simphah 
pen thupi mama hi. 

Tambang ahiziehin, tam Pasian thubulte tunglam peh a 
hagau lam dinmun inei uh hunta ahidan agen nopna ahi. 
A hun in achin mawng mawng tahzieha genkhah a ana um 
ahi.� 

“Kristiante’n sep/bawl ding poimaw tah mai i nei u’khu khat leh 
khat kihantawh ding khu ahi. Kipatattuona leh kipanpina in mihing 
asuhhat ahi”- William Barclay.

TUTUNG SEPGUOL BANGCHI’N 
NA ZAT SAWM EI?

Tangtel: “Thou un, lamtha kia vai” (Neh. 2: 17).

Sepguol kichi khu Unau Mizote hing patkhiet ahi chi mangngil 
sih vai. Tua ahileh tunia ingaitua tha ding ua ka dei ahileh, 

bang tupna nei a Sepguol ahing patkhiet uh e? chite lungngai 
khawm vai…

	 Ka theidan in ZCC ihi 
ua kipan Kum teng in 
“September” Ha khu “Sepguol” 
ha chin Office akipan tami Ha 
sunga kizat dingdan, a ni ani 
a thugente pansan ding Kum 
thupi zangin Bible tang leh 
topic hing pia in, tuate toh 
Hattuom in eima lemchan 
dan zilin atamzaw in Innsuon 
totnan akinei hi.

Sepguol hing kipat khietdan:

Kum beisa 1894 in Mizoram 
ah Khantanhoi ahing lut a, 
1906 leh 1913 kum in Hattuom 
ah “Halthana” (Revival) a 
khatveina leh aniveina ana 
tunga, tua Hattuom Halthana 
tungtawn in mun tuomtuom 
ah Khantanhoi phuongza 
ding “Sawltah” (Evangelist) 

ana siemkhie hi. Hinanleh 
Kum 3, 4 nua in Hattuomte 
ahing nguikia ua, ginna lam a 
adetlou ziehin khenkhatte ana 
puo kie uhi. Hattuom sunga 
Halthana (revival) aumlou tah 
ziehin 1917 kum in Sawltah 
Mi-7 Ha law (salary) Rs 10/- 
ana pieh zingpen uh pezou 
noulou in Rs 8/- din ana kiem 
sahta uhi. Tuachia hattuom 
sunga halthana ahing upkia 
theina ding tupna in 1918 
kum in “SEPGUOL” kichi ahing 
pankhie ua, tua hunlai in Kum 
khat in nivei ana zang uhi. 

	 Gendan tuom khat in, 
apeisa 1920 vel in Lusei bieh 
(Mizoram) lam a Pasian thu-
awi (Gingtu/ Khristian) atam 
simta a, ahin gingloumi vang 

“Nasem zing khut khu thummi kam sangin asiengzaw hi”- Mother 
Teresa.

atamzaw nalai hi. Gingtu 
masaten gingloute avei 
(burden) mama ua Pasian 
thuhil ahil zing uhi. Phai 
biel (Manipur) lam ah zong 
Mizo gimnam Khristian atam 
deudeu a, gingloute aveidan 
uh vang nepngai theiguol hilou 
hi. Mission vision leh burden 
anei chiet uhi.

	 Sepguol hing kipatdan leh 
kizatzieh, asui uleh, “Ginglou 
mite vei leh puohnatna nei 
mi khenkhat in 1920 kum 
in Champhai Hmuhmeltha 
a Presbyterian Khawmpi ah 
khu plan khat ahing nei uhi. 
Louhaw zou Tavang awllen 
hun, mi zousie a in chiet uah 
aum ua, awllen hun a zang zel 
uhi. Tam hunkhu hunlem a la 
in Gingtu zousie pangkhawm 
in, Pasian thuhilna hunpi 
nei din chin Sepguol ahing 
guonggalta uhi. Presbytery in 
lem sa a, tua kum in Tavang 
awllen lai September (1919 
hizaw mai thei) Ha in Ha khat 
sung Sepguol ana nei uhi. 
Mi tampi’n Pasian thu ahing 
gintat ding ngaituana ahi. 
Aziehpen, I gam uleh I biel 
sung a Khristian a khang nasa 

mama a, tuabanga gingtu pun 
hatna kum 20/30 sungvel in a 
gammi Khristian hisuoh kichi 
khovel mun dang ah kimu lou 
maithei ding hi” (From Head-
hunting to soul-hunting, Rev 
V.L. Zaithanga, Synod Press, 
1981, 52 ah 1919-Launching 
of Evangelistic Champhai). 
Tuami zieh in, 1920 a kigen 
khu 1918 or 1919 zong hizaw 
maithei ahi. Ahin apoimaw 
pen khu ahing kipat kum hilou 
in tunitan a izat theipen uh 
khu amanpha ahidan igen ut 
uh ahizaw bou hi.

September, Sepguol 
Tawndan:

Kum 1928 in 1918 or 1919 
heipen ahita zong in September 
Ha a Sepguol kizat khu kinep 
bang tah a ahing lawchin zieh 
in, a kum kia (next year) in 
zong zang kia uhi. A hun sawt 
deudeu a, ngaina dan bang in 
ahing umta a, tuachin Mizo 
ginman Khristian Tawndan 
(culture) ahing hita hi. Sepguol 
ahing kibawlzieh khu “Ginglou 
mite kunga Khantanhoi 
tangkou, Pasian hing gingta a 
ana muolliemte khu I Mangpa 

“Nna na septam leh na vang zong pha ding”- Henry Ford.

Jesu hing peikia ni chienga 
kaithaw in a um ding uhi.”

Sepguol in atup thupipen 
bang e?

Mangpa Jesu Khrist leh Pasian 
gam kehlet ding tupna a kibawl 
ahi. Sepguol hun a Pasian 
thutah ana tangkou dan uh 
ahileh, “milien in milien, mineu 
in mineu, numei in numei, 
pasal in pasal, tehsia in tehsia, 
tualeh naupang in naupangte 
kungah amau dinmun toh 
kituoh in Pasian thutah ana 
genkhie/ phuonkhietna ana 
zang uhi”. Sepguol khu Pasian 
thutah tangkou dia mimal 
chin a ngansiena/ mopuohna 
kipiana hun chilei, ahoizaw 
din ka ngaituo hi. Tuabang a 
Pasian thutah phuongzah dia 
ngansie a umte zong, Sepguol 
bawlkhum i ngaichiet upen 
sildahuoi mama khat ahi. 

	 Gingtloute Mangpa Jesu 
Kengbul a puilutna dia amaute 
kunga Khantanhoi tangkou a, 
midangte’n (piengtha louten) 
Jesu Khrist a Hinna dihtah 
(pienthana) ahing neina ding 
uh tupna a Sepguol bawl ahilai 

a, Nang bang tupna in Sepguol 
na zatsawm ei? Mite gitlouna 
suikhietna ding hilou in, eima 
mimal khelna, chitlana kisui 
khietna’n zang thei chietlei 
Septuol tup pen alawching 
ding hi.

	 Masang a Sawltahte Ha Law 
suhkiem aum khu, Sepguol 
ahing bawl ua, tuami tungtawn 
a Pasian gam nasepna pan 
ahing lahtha kia uleh, a mising 
(population) a et in Leitung 
a Missionary sawl tampente 
lah ah Mizoram zong chiemte 
khat ahi, tami khu sildang 
zieh hilou “Sepguol Gaa suo 
ahi”, ahileh nou hattuom ah 
Sepguol Gaa bang chin akilang 
ei? (ning kum tan a na zatdan 
uh enpha kia vawi). 

	 Tu Kum i kum thupi 
un “Thou in lam kia vai…/ 
Leenggam hing tung hen”, tamin 
atup bang adiei? kei mimawl 
sutdan in, tua iumna, idinna 
mun kipat muntha, lampi tha, 
silhoi khat semdia pan latha in, 
chin ka let hi (letkhiel leh Pasian 
leh simtute kungah ngaidam). 
Mission contact in gending 
hilei, “Mission Field Tha khat, 

“Lawchinna dinga koima a man pe ngam i um sih ua, thei dandan in i pal 
sie ua, tahsa leh hagau in lawching dan in kilang nanlei, Pasian lungsim 
nasahtu leh Setan kipah sahtu maimai i hizaw uhi”- Chon Macs.

tua Pasian nna nasepna sangin 
athupizaw leh ahoizaw in 
semkhe din kalsuon in” chinan 
lathei chietlei Mang nasep 
pen tusangin hing nuomzaw 
mama ding hi, nanleh Galkhat 
lam a galkai nuomlou Lamkai 
na hi leh, na umna Hattuom 
khu “Tui-eh (sam-eh) kai ding, 
hattuom mite’n Bu khing nene 
ding un, atawpna ah a Sung 
uh hing puoh ding, akhenten 
Sungnat hing nei ding uh,” 
tabang dinmun atun chiengun 
Hattuom sungah Halthana tung 
kichi theilou dingin, tuate tunga 
Sepguol apoimaw dan miten 
athei khe deudeu ding uhi. Tua 
bang din phal sih vai aw!!

	 Tutung Sepguol in, nang 
tungtawn in Hattuom mite’n 
banglam ah siltha, kipahna tha 
amu thei ding uai chi tupna toh 
zangin, tua ahilou a, hun peisa 
a lunggel nei a Sepguol nazat 
leh, na sepguol zatin Hattuom 
sunga “Natna, Hima”, tunzaw 
ding hi, bang pen tuntu hiding 
na nuom ei, tel in? Na tel pen 
pen khu tukum a Sepguol gaa 
nang akipat miten ajal azouna 
uleh Hattuom in chiemte tham 
chinga akoi ding uh ahi, Pasian 
deidan leh Sepguol tupdan 
bang tah a Sepguol azangthei 
chiet din, Mangpa Pasian in 
simtu zousie thupha hing 
pechiet tahen, Amen.� 

PASIAN THU: LUTHERAN PAWL IN 
LAISIENGTHOU ATHEISIEMNA UH 

PUONDOHNA
- Rev Hausalian Manlun

SD Pawl kibulphuna, Dan 
leh Dunte Ep tunga kehletna; 
Theibailamdia lahtom na:

I)	 Amasapen in, eiten 
Thunhun Lui leh Thuhun Tha 

a Laisiengthou guolneite leh 
Apostlete Thuphuonte khu 
Israel tuinahpul siengtah hiin 
ilungtang pumpi un ipom 
un ikipahpi uhi. Tuate khu 
dan leh dun dihtah tuami 

Ha masa aban zopna...

“Thudih gen lechin Setan zum mama dingin, hing nusie mai ding 
hi”- Francois Rabelais.

zanga sangsyete leh thugen 
zousie in thukhen ding 
ahibou hi (kithuguolna Laibu 
a kiphuondohnate sunzom 
in aban banin um un). Tami 
ngaidan in silhoi dangte, 
phatuom leh laibu siengte, 
Laisiengthou toilatnate, 
peikhelnate adihloudan 
nielkalhnate, thugin-kigielte 
tam in a pumnuol sih hi. 
Atunga thugin kigente toh 
akizoitawn sungsie’n tambang 
nasepte pen hilchetna leh 
toilatna ah aphatuoma ngaisut 
ahi. Amaute aphatuom ngei 
ding uhi. Tamtan igen uh 
toh kisai in Khristian thugin 
lahtomna chi khu min atuppen 
ahi hi. Eihon inei ding uh khu 
lung kitung puoa ipom ding 
uh, thugin kituptah leh kibang 
tangguol inei ding uh ahi. 
Evangelical Hattuom zousie’n 
kibang tangguolin agenkhom 
ding uhi. Azieh ahileh tam 
thugin phuondoh khu Pasian 
thu patsa mudoh ahi. Laigel 
dangte zousie pen tami toh 
suhtuoha bangtan ipomthei 
leh phatsah thei ahidan khenat 
ahitheina dingin (keima belap 
um hi).

	 Vannuoi huopzou Hattuom 
toh ahisihleh, khanglui lai a 
Hattuomten AC=Augsburg 
Confession, AP, SA, Tr, FC, Ep 
leh FC te khu kithuguolna 
Laibu piensahna dingin 
aki kankhom uhi. Khum 
pen Lutheran Conffession 
akichi hi. Tam Lutheran 
Confession Laibu kilakhom 
leh kisukhomte ading in 
thumaituo khat akibawlsah 
a, tua sung ah Laisiengthou 
khu phattuomna thupitah toh 
akizawbawl leuleu hi.

	 Tam hunnukhiate 
leh leitung tehsie hunlai 
in (Nasepte 2:17) Pope 
gindantuom mi etna zonnuain 
Pasian Bangkim bawl theipa 
deisahna chepte kham ching 
ahing thoudohta hi. Ama itna 
genseng guollou thuoh futna 
leh khotuana bang zelin Aman 
Gospel vah khu (2 Korinth 
4:4) leh thu-khumi jal mai 
bep in eiten hutdamna dihtah 
imuthei giap ua, khum khu 
Germany, I ittah uh pagam a 
siengtah leh chientah a ahing 
taang ding chi ahi. Tuazieh tah 
in, thuginphuonna tomkim leh 
tomnou khat khu Pasian thu 

“Bible in a gen ahi pouleh Jonah in Ngapi a val chi lezong ke’n vang 
ka gingta ding”- Billy Graham.

akipat akisiemdoh a- sawltahte 
leh guolneite (2 Peter 3:2) (kei 
belap).

Tuabang deu in tam 
thumaituo in ahing khumsin 
a:

A khupsinna in imagensate 
tampivei igentahte uh I genkia 
leuleu ua, tam kithuguolna 
nasepna ah sil tha khat hawdoh 
itum kia sih ua, ahisihleh 
tunglama patsa hing kipie 
thugin akipatsa taimangna 
ding thutah imi masate un (a 
Pasian limsah seng nalam ua 
minthangte) leh eimate ngei 
in zong igendoh ua itheipi 
uh ngei ahi uhi. Thugen igen 
tuppen khu guolneite leh 
sawltahte Laisiengthou pansa 
ilahsawnte uh china ahia, 
tuate ah-

a)	 Khangluilai thugen thumte 
tuong in

b)	 Augsburg 
Thuginphuondoh, kum 
1530 lai a Kumpipa 
Chalres-V na in atahlat 
a (theizing Etlawm tah 
hi) tuasunga Ngaidam 
ngetna’n tuakhu tana 

belap ahi.

c)	 Smalcald Laigelh sungah 
leh atawp ah,

d)	 Khu mi tungtuongpa 
DR. Luther Thugin 
zilsahnate tegel ah 
atuong uhi. Tuaziehin, 
khu Thupikigente panin 
ahei leh thuteng gomte 
panin inchi khat ngel 
zong taigamlat ka tum 
sih uhi. Hinanleh zong 
Mangpa Hagau in kouma 
hing panpi vanin, tuate 
kepbit tawntung ka tum 
jaw ua, kithuguolna 
lienpen tohpumin Ama 
Pasian tel a kithukimna 
kemzaw va ung. Tualeh 
kiniel-kibalnate zousie 
khu tam thugin siengthou 
kiphuongkhie dan leh 
dungzui in etkai ka tum uh 
ahi (keima belap).

II)	 A

Laisiengthou maibou toh 
tondan belapna mailam 
nota kikalna peizel patsa’n, 
Lutheran Thuginphuonna 
Laisiengthou a kituhlutna 
laigiel tuom vilvel aneilou lai 

“Sil zousie a zou ngei ding a kinepna neite’n a zou ngei ding uhi” – 
Emerson.

un zong, Lutheran Hattuom 
ah Laisiengthou theitelna 
thugin kulmut leh thuneina 
tuom vilvel in mun aneisih 
ichina hisam lou hi. Amabou 
laisiengthou toh kisai tapou ah 
article khat dimsetin asai uh 
ahilou vangin, Bible sermon 
dingdan hil leh kohmuna toh 
kisai kihalkhom angsuohta 
hi. Amaute lahah Lutheran 
paradigm of Sola Script chipen 
Laisiengthou maibou thuteng 
khat thunempi a zahtheina 
khu Sola Gracia lungsietna 
maibou toh kizoiton china 
uah, (… “eilam panga Khrist 
Jesu a Pasian zaidawtheina 
leh lungsietna letdan getseng 
guollou a hausa ahina agena). 
Aziehkhu lungsietna jala 
hutdama umna hi ua (Eph 
2:7-8). Tualeh Sola Fide (ginna 
maibou) Ginna jalbou in 
ahia, tami ginna khu nouma 
apieng ahi sia; himi khu 
Pasian silthonpieh ahi, nasep 
gasuo hilou hi, tuachia miin 
asuon louna dingun (Eph. 2: 
8-9) hutdamna a aphotuom 
khenkhiet theilou khuomte ahi 
uhi. Himiin migilou khu Pasian 
deisahna itandia lawmlou 

itan uh jalla hing um ahidan 
anamdet sonjel hi. Tuakhu 
Khrist leh ahoina ginna jala 
ingei uapat hing um hinin, dan 
natohte zieh hi malmal lou 
hi. (Rom 3:28) Laisiengthou 
jal liiliau in, Laisiengthou 
zousie lah Pasian huhaikhum 
hithuoi ua. (2 Timothy 3:16). 
Tami khu Pasian thu ahia, 
tualeh Christian hinkhuo leh 
ginna a dan leh dun leh thunei 
sangpen ahimai hi.

	 Luther hinnsunglai in 
Roman Hattuom in Pasian 
kilahna a thuneina ni um 
dingin ana semkhie in a 
pompai ngal ua; tuakhu 
Laisiengthou leh Tawndan ahi. 
Rome tellouin Laisiengthou 
khu Pasian thuma hi, chileh 
Pasian huhai khum, juou 
theilou ahia, hinanleh 
tawndan belappen toh (kilahna 
umtoujel) Pope thupieh 
leh Councilte thupieh khu 
Pasian kilahna ahi chia lah in 
Laisiengthou pen Laisiengthou 
khu muontaha geel ahia 
hinanleh aunpia juautheilou 
hilou, aziehpen tawndan 
nukhiate Laisiengthou 
belapna dia poimo ahiman 

“Khristiante sangin Pasian um ahilam gingtalou mite’n leitung ah sil 
thupi a semkhe zaw uhi” - Dr. R.A. Ironside.

in, tuamin sil anongkai 
sah hi. Siengtaha gendohin 
Laisiengthou suhchetna 
dingin tawndan tulmo ahi 
achi thuoi ua, Laisiengthou 
ah kilahnate belap ngai nalai 
ahiziehin Laisiengthou khu 
ahuntawha muthei ahituon 
sih achi uhi. Laisiengthou 
ma khu midamsahthei chia 
muthei hisamlouin, zieh 
tawn khenkhat belap ngai 
nalai na in Laisiengthou 
thupiehte bangmalou asuo 
leng zel man in. Etsahna 
in, ordination tahchieng a, 
umdan suhmang theilou, 
tuami atellou leh Siempi nasep 
pomtheilou suohzel hi, chite 
Laisiengthou toh zohkhom dia 
tawndan in kengpeh ngahna 
amukalsie, tualeh tawndan 
pen Laisiengthou zoa hing 
peipan ahiziehin, himin atop 
ah Laisiengthou azou gop a, 
Laisiengthou pen Pasian Thu 
hina, Pasian huhaikhum hina 
leh juautheilou hina kitheimo 
bawl ngai vateh lou in abawltou 
hi. Hinanlezong tawndan hing 
kibelapna toh tonin, tuamin 
Laisiengthou belap thei in, leh 
Siempha thei in, tawndan khu 

atop akhongin Pasian kilahna 
sangzaw angsuoh ta moh hi.

	 Reformation hunlai in tam 
Thu khu kimaitang nielna thei 
ahinanlai a, Diet of Worms 
akipatsa AC apiehdohni tannin, 
Luther pen nahpitaha kinielna 
ah atel lenga akidehpipa 
Romanpa kalin Laisiengthou 
apansan jinga, alangpan ahileh 
tawndan pansan in akinielna 
uh asuthhut zel hi. Tuin pen 
Lutherante Laisiengthou bou 
ah adding det ua, khumilaiin 
Rom Hattuom hu ama toh 
kiliangin adding uhi. Council 
of Trent akipatsa maibou in 
(1545-1563) Laisiengthou leh 
Tawndan khu Pasian in mite 
kunga akilahna Thuoni danin 
Roman Catholic Thugin in 
Laisiengthou ah alalutta hi. 
Ahivang in Reformation hunlai 
leh masangin, Rome pen tami 
Pasian kilahna bulnah nite a 
ana tongsa leh bawlsa ahita a, 
Pasian thu leh mihiemte dia 
adeina toh thu ah, Thuginpi 
ahilou in zong, Thugen kihilna 
peidan chikhar bangin amang 
ta ngei uhi. Tuakal ah Lutheran 
Confession in tambang thuoni 
tuinah khu siengtahin anuol 

“Pasian in mi loupi leh mi minthang ahawl sih a, ama a ding a 
kiphalte leh kingai ngiemte a suizaw hi”- Howard G. Hendricks.

ahi. Tamkhu Popepa toh kisai 
in zong adinmun uh ahi. Pope 
khu Khrist Vicar chipen Khrist 
Thakhel china hinin, Roman 
Thuginpi chia Bible tuha khau 
leh thuneia atheipina apieh 
masang un, khum khu (1869-
1870) sunga Vetican I apan lain 
atahin ahng suohta hi.

II.	 B

Laisiengthou maibou toh 
ngaisut detdet nahun 
kidehna:

German mite khu Galpi 
Khatna leh Galpi Nina galma a 
maituoa dintea dou a aminthan 
mabangun (etsahna in WWI 
leh WWII) tuabang gelin 
Luther leh German a Lutheran 
pawlte khu Laisiengthou 
maibou galdouna ah amin uh 
ahing kithang dong chieng 
ahing damtou peh ta uhi. A 
pangkhom mite khu Romite 
leh Radical Reformers chipen 
Bulbal khelsuoh kei ding pawl 
(Anabaptiste) Fanatics te/
Enthusiastis te) Luther damlai 
in leh Reformer te (Calvinists 
leh Armeniante) Luther shizo 
nua in ahing um uhi. Khun 

tam Reform pawl anukhieten, 
Lutheran pawl bangin 
Romiten Pasian kilahni jungpi 
thuoni anuol uh, Laisiengthou 
leh tawndan khu anuol ua, 
amauh pawlin akinei uh 
Pasian kilahna thuonite khu 
Laisiengthou leh ngaisutna 
chite ahi.

	 Laisiengthou leh 
ngaisutnate khu Pasian 
kilahna nah thuonite ahichia 
Reform hattuom ten Mangpa 
Nitah Ann tunga kinielna uh 
Luther damlai leh shinua in 
zong Laisiengthou sungma 
ah akichien pen vawt hichi 
khu ettontah hoipen in agenta 
uhi. Adamlai ngelin Luther in 
Mangpa Jesu Thugen… ‘Tami 
ka tahsa ahi… Tami ka sisan 
ahi (Matt 26:26) sunga agente 
khu Lutherin maitang tah leh 
mal leh ddihtahin ana dinpi 
zing leng hi. Tua masanga ana 
um Enthusiate pawl, Zwingli 
leh a dangten tami Khrist thu 
khu alungsim ua ngaisutnate 
toh kikal ahi chi in pomthei 
sih uhi. Atop ah amauten a 
hattuom ua Sacrament dihtah 
khu amansuo ua, athu kigen 
ahengna ua, ahi chi khu, 



11September, 2026� Gospel Tangkou

“Hun khu a poimaw pen ahi zieh a i zatdih lou pen uh ahi”- William 
Penn.

atahpiin ahisih anachi na uah 
ahi. Etsahna nei sil khat khu 
sil kigenlawh ahilou ziehin 
Khrist thugen thuteng khat 
hending chipen athuma iheng 
china ahita. Himiin Mangpa 
Annsieng panna beiin akoita a, 
khumin tuakhu ann dangkhat 
in asiem ta hi. Tuabanga 
bawlna ah ngaisutna khu 
Laisiengthou in agen bawl leh 

bawllou ding thukhenna ahing 
hita hi. Atomlam in, Mangpa 
Zan Ann khu mihing ngaisut 
Zan Ann angsuohta hi. Tualeu 
leu in, tam Pasian kilahna 
nah nina khun, Pasian Thu 
ajoulhopta, Roman hattuoma 
tawndan in atop a aguolzaw 
bangzel in ahi.

To be continue

BIEHNA ICHI BANG E?
Ha masa aban zopna...

BIEHNA A THUPINATE:

Laisiengthou ah Pasian miten 
Mangpa bieh ding ahidan agen 
tam mama hi. Pasian biehna a 
thupinate ahileh:

i)	 Thuhun Lui laibu gieltute’n 
ham kamsuo tuomtuom zangin 
Pasian bieh ding ahidan ana 
gen uhi. Pasian biehna dinga 
kammal kizang thumte ahileh:

a)	 Barak ichi khu, 
“Guolzawlna pie” china ahi.

b)	 Halal ichi khu, 
“Halleluijah” china ahia, 
agennuom pen khu “Pasian 
phatna” (Praise the Lord) 

china ahi.

c)	 Yadah ichi khu “Kipah 
thugenna” chite’n ana kithei 
thei hi.

ii)	 Laisiengthou a Pasian 
biehna, phatna leh la akisahna 
masapen khu, Israelten 
Tuipi San akan jou ua Pasian 
kungah, “Pasian phatna leh 
kipahthugenna la” asah uh 
khu ahi hi (Pawt. 15: 2). Pasian 
mite’n Pasian phatna toh ahin 
ding uh ana deina in ana kigiel 
hi (Late 33: 1-2, 47: 6-7, 96: 1-4, 
100, 150). Thuhun Lui (OT) 
sungah Guolneite’n Pasian 
phat ding ahidan ana gen uhi 

“Hun khu a ding zing a, eite khu i peizel uh”- Austin Dabson.

(Isai 42: 10, 12, Jer. 20: 13 cf. 
Isai 12: 1, 25: 1, Jer. 33: 9, Joel 
2: 26, Hab. 3: 3).

iii)	 Thuhun Tha (NT) laibu 
sungah Jesu’n zong Pasian 
phat ding ahidan agen hi (Mt. 
11: 25, Luk 10: 21). Mi zousie 
in Pasian a phat (bieh) ding 
uh ahidan Sawltah Paul in ana 
gen hi (Rom 15: 9-11, Eph. 1: 
3, 6, 12). Jakob in zong Pasian 
bieh (phat) ding ahidan ding 
hanthawn hi (Jak. 3: 9, 5: 13). 
Kihilna laibu sungah zong 
Vansawltahte leh misiengthou 
pei masate’n Pasian phat zing 
uh ahidan agen hi (Kil. 4: 9-11, 
5: 8-14, 7: 9-12, 11: 16-18).

iv)	 Pasian bieh khu 
Vansawltahte nasep khat ahi 
(Late 103: 20, 148: 2), tami khu 
Pasian mite, naupangte (Mt. 
21: 6 cf. Late 8: 2) leh Pichingte 
(Late 30: 4, 35: 1-2, 19-21) a 
dingin hamphatna lienpi ahi. 
Tualeh leitung a mi zousie in 
Pasian a bieh dingun adei hi 
(Late 67: 3-5, 117; 148: 11-13, 
Isai 42: 10-12, Rom 15: 11). 
Nahuh nei zousie in Pasian 
bieh (phat-worship) din hatna 
atang chiet uhi (Late 150: 6). 

Al;ienzaw sem in genlei, hinna 
neilou Ni leh Ha, Aasite (Late 
148: 3-4 cf. 19: 1-2), Kolphe, 
Gieltang, Vuo (ice) leh Hui (Late 
148: 8) ten zong, tualeh Muol-
le-Taang, Tuipi leh Luitate 
(Late 98: 7-8, 148: 9, Isai 44: 
23), Singna zousie (late 148:9, 
Isai 55: 12), tualeh leitung aum 
hinna nei zousie in Pasian a 
bieh ding uh ahi (Late 69: 34, 
148: 10).

LAISIENGTHOU A BIEHNA 
UMZIEH:

Laisiengthou a Biehna 
(worship) bangchin akigen 
ei? Chi hoitah nou a itheichet 
ding uh poimaw ka sa mama 
hi. E. H. Van Olst in, “Biehna 
kichi gingtute hinkhuo ah 
bangtan a sukha ei chi hilou in, 
gingtute adia apoimaw pen khu 
Laisiengthou sunga alaitapen 
(centre part) ahi zieh a abul 
apat atawptan in akigen kha 
hi” achi hi. Biehna khu mite 
bawldan sangin Laisiengthou 
a kigen banga mani lungtang 
apat hing pot biehpiehna in 
ahing puokhiet ding ahizaw hi. 
Tamin agennuom dan ahileh, 
“Mite biehdan ching (copy) ding 

 “Kumtawn gam ngaituo phaloute a dingin hun zatdih a hamsa hi” 
– Carlyle.

hilou in, eima lungtang apat 
hing potkhe ding” chi ahizaw 
hi. 

	 Laisiengthou Bu 66 sunga, 
abu masapen “Siemchilbu” 
ah, “Kain leh Abel” in amau 
lungtang apat biehna (kithoina) 
a pankhie uhi (4: 3-5), tualeh 
atawpna Kihilna laibu Bung 
4-5 sungah “Biehpiehna leh 
Kithoina (sacrifice) tungtawn 
a bieh” chin anagen hi. Tuate 
anuoi ah ensuh vai:

a)	 (Covenant) tungtawn a 
biehna:

Pasian khu a siemsa mite 
itpa leh ngaisah. Lungtang 
a Amisiemte mangthai ding 
deiloupa  louin, amite Ama 
lou a Pasian dang a bieh ding 
uh ngaitheilou pa ahi. Tam 
Thuhun (Covenant) kichi khu 
Pasian leh Israelte kikal a 
kilemna agenna ahi hi. Tami 
khu Pasian in tomkim in hichin 
agen hi, “Kei a Pasian uh kahi 
dinga, amaute ka mite ahi ding 
uh” achi hi (Jer. 31: 33 cf. Siem. 
17: 7, Siemp. 26: 12, Danp. 
29: 10-13, Ezek. 37: 27). Tami 
aumdan ahileh, “Pasian khu 

Israelte Pasian hi ding ut, ami 
Israelte’n Pasian maute tunga 
thuneitu Mangpa ahina apom 
ua, a bieh ding uh thukimna 
ahi” akichi thei hi. Tuami 
ziehin, “Israelten amaute 
neitu leh a tung ua thuneitu 
Pasian ahina alatsahna ding 
u’leh amaute mama zong 
Pasian tunga ginum ahidan 
uh latsahna dinga a bieh zel 
ding uh, ahina leh Thuhun 
(Covenant) biehna tungtawn a 
Pasian thupina, patawina leh 
Lalna zousie pieh a Namte lah 
ah Pasian patawi leh theisah 
ding khu amopuohna uh ahi 
hi.”

b)	 Kithoina (Sacrifice) 
tungtawn a biehna:

Laisiengthou ah, Biehna 
khu Pasian leh amite kikal a 
Thuhun suhkipna kilatna khat 
ahi. Gentena’n: Noah (Siem. 
8: 20-9:17), Abram (Siem. 15: 
9-21), Isak (Siem. 26: 24f) leh 
Jakob (Siem. 31: 43-55, 35: 6-12). 
Tuami ziehin, Israelte toh kal a 
Thuhun pen ngaidau thei ding 
hilou ahi. Laisiengthou in, 
“Tualeh ama’n Mangpa kunga 
bawngtal a, halmang sillat 

“Golguhna chinglou in, a golguhna nasem mite lieusah in shina tan 
zong pia hi”- Lee Kwan Yew. 

leh lemna silat kithoi dingin 
Israel mipite lah a tangvalte 
asawlta hi. Tualeh Mosi in 
sisan kimkhat ala a, maitam 
tungah athe hi” (Pawt. 24: 5-6) 
chin agen hi. Tam Biehbu a 
kithoina kigenna in Israelte’n 
Pasian a bieh ua, atahtah a 
muthei leh theithei a bieh ut 
Pasian ahina azilsah nuomna 
ahi chi thei ahi. Tam biehna, 
Kithoina ah Siempulien in Kum 
khat in khatvei ganta sisan 
tawi in munsiengthou pen ah 
mite a dingin Pasian kungah 
biehna, kisuhsiengthouna leh 
Nang ka Pasian nahi nalai chi 
theizingna dingin alankhe 
zel hi (Siemp. 16: 1-34). Tam 
kithoina a ganta sisan in mipite 
shi-le-tang a kizang ahia, a 
sisan in Israelte khelna khu 
Pasian mai a thoidamna dan a 
ngai ahiban ah, akhelna uh um 
nalai hilezong, tua ganta sisan 
zal a liekhuh aum in, Pasian in 
akhelna uh khelna a asimsah 
nawnlou hi.

Kithoina khu Israel namte 
adia biehna laigil ahi bangin, 
ei Mangpa Jesu Khrist sisan 
a leisa Hattuomte adingin 
zong, Pasian mai ah biehpna 

tungtawn a kilatkhietna dinga 
poimaw penpen khat ahi zing 
nalai hi. David G. Peterson 
in, “Tuhun a Hattuomte 
biehna a dingin ganta sisan a 
kithoina pen poimaw nawnlou, 
hinanleh Mangpa Nitah Ann 
(Lord Supper) khu Khrist, a 
mite a dinga kithoina bukim 
leh khelna tunga guolzawna 
theina dinga pieh ahi” achi 
hi. Tam thudih Khrist eite a 
dinga Pasian masang a biehna 
kithoina sillat bukim ahi.

c)	 Thuhun Lui a biehna:

Israelte tanchin i et chiengin, 
Pasian in biehna khu Israelte 
leh Pasian akizopna uh 
genkhietna dinga abawlsah 
ahi, akichi thei hi. Tam biehna 
igen chiengin sil poimaw 
mama ni asuhkha hi. Tuami 
ahileh (i) Mun siengthou pen 
Biehbu (Tabernacle) leh (ii) 
Biehinn (Temple). (Pawt. Bung 
25-31) na sungah, Pasian in 
a mi Israelte kungah biehbu 
abawlna ding u’toh kituah 
thupie kichien tahmai ana 
pieh hi. Tamna biehbu bawlin 
a tup thupipen khu “Israel 
mite lah ah Pasian a ten theina 

“Na lungsim a dih a na theite khu bawl sawm inlen, gensietna na 
tuah ding kithei inlen, hangsan in”- Eleanor Roosevelt.

ding” chi ahi (25: 8).

Thuhun Lui (OT) hun a 
Pasian thupieh biehna ah, 
Milim siemthu, bawltawmte 
koina ding sangin, Biehbu 
sunga “Mun siengthoupen 
laitah a Pasian Thuhun 
Bawm (Ark of Covenant) 
leh asunga Thupiehte (Ten 
Commandments) akikoi hi”. 
Pasian bawm sunga Pasian 
Thu kikoi in Pasian Amite toh 
umkhawm zing ahina genna 
bep hilou in, Pasian amite 
tungah Vaihawmtu lienpen 
ahina etsahna a kikoi ahi 
(Pawt. 25: 10-22, Danp. 10: 1-5). 
Tamna Pasian Bawm in agen 
poimaw mama khu, “Pasian 
amite lah ah um zing ahi” 
china ahi hi. Tami khu amite’n 
athei zingna ding ua Pasian 
Bawm tungah Cherubte kikal 
ah Pasian min agiel uhi (2Sam. 
6: 2, 1 Leengte 19: 15, Late 80: 
1).

d)	 Thuhun Tha a biehna:

Thuhun Tha (NT) a biehna 
igensawm chiengin, Thuhun 
Lui hun a biehna sangin 
genchet hamsa leh theisiem 

hasazaw a bang thei hi. 
Aziehpen, Thuhun Tha hun 
a gingtu masate apat biehna 
peitou zelin tuhun tan ah 
biehna dan chi tuomtuom 
tampi piengjou ahiman in, 
gentheidan chi tuomtuom 
umkha ding hi. Tomkim a gen 
in, “Thuhun Tha hun a gingtu 
masate lah ah i Mangpa Jesu 
ngel inzong Thuhun Lui hun a 
Israelte biehna ngeinate ana 
peipi pen pompi leh zuipina 
chieng nei ahidan akimu thei 
hi.”

Adiehin Temple leh Synagogue 
a biehna toh kisai bang Dr Luke 
leh Johan in Mangpa Jesu’n 
temple ah thuhilna (teaching) 
nei zing ahidan chiengtah in 
agen uhi (Luk 19: 47, Jn. 7: 
14, 10: 22-24). Tami toh kizui 
in Khantanhoi Bu Li (fourth 
Gospels) sungah Mangpa’n 
Temple ah siengthou tah a 
biehna poimaw ngai ahidan 
theisahna dingin a suh siengna 
thu ana hoigen mama hi (Mt. 
21: 12-13, Mk. 11: 15-17, Luk 
19: 45-46, Jn. 2: 13-16).  Tamte 
bep hilou in, Mangpa Jesu’n 
biehna angai khoh ziehin 
Nipini (Sunday) in Synagopgue 

“Silhoi bawl zieh a mi simmaw a um khu, silhoilou bawl a mite 
patat sangin a hoizaw hi”- Roy B. Zuck.

ah aangeina bangin ava hawh 
zel hi (Luk 4: 16). Rev K. 
Kamchinkhup in Nasepte 
Hilhchetna Bu abawlna ah, 
“Hattuom kipat chilin a mite 
za lah ah za khu Juda mi ahi” 
achi hi. Tualeh Pastor (Retd.) 
H. Ginkhochin in, “Temple 
biehna a kibawl zel kithoina 
dan leh bawldan khenkhat 
Mangpa Jesu’n Kalvary Kross a 
tatna nna asep in heng (change) 
hi” ana chi bangin, tam biehna 
peidan tangpi zuiin Temple leh 
Synagogue biehna neizel nan 
u’leh, a bieh pen uh ki heng 
in, Messiah ana nuol u’leh ana 
pom nuomlou uh Jesu Khrist 
biehna a zang zawta uh ahi chi 
muthei ahi. Tualeh Robert E 
Webber in, “Thuhun Lui biehna 
khu Pawtdohna masa a biehna 
ahia, Thuhun Tha biehna zong 
khu Pawtdohna nina, Khrist in 
amite khelna saltanna apan a 
pui khietna zieh a biehna ahi” 
achi hi.

Penticost ni a Hagau Siengthou 
nasepna tungtawn in, Hattuom 
masate lah ah Pasian biehna 
thupitah hing piengkhie in, 
mite lungsim a zou mama 
chi akimu thei hi. Robbie 

F. Castleman gendan in, 
“Tua hun a piengpan gingtute 
Hagulam a naungeh nalaiten 
Mangpa Jesu zilsahna mun 
leh ngainatna mun Solomon 
Innlim (Jn. 10: 23, Nasp. 3: 11, 5: 
12) khu kipawlkhawmna mun 
leh kizilsahna mun dinga zang 
theizel uh ahi ding hi” achi hi. 
Tualeh agenbena ah, “Sawltah 
Paul in Korinth hattuomte 
kunga a laihah khatna a hahlai 
AD 55 vel in, Jesu Khailupna 
leh shina apan a thawkia nua 
kum 20 vel zou in, Paul in, 
Ni Sagini masa pen (Sunday) 
a biehna hun ah silpieh 
lakkhawmna toh kisai ana 
genta hi” achi hi. Tami umdan 
ahileh, Sawltah Paul hunlai 
akipan in zong gingtu masate 
biehna nipen heng hita china 
ahi. Tualeh Laurie Guy in, 
“Juda gingtu tampi Rom kumpi 
thuneina nuoi a umte dingin 
Pasianni (Sabbath) khu anasep 
ni uh ahiman in, Pasianni 
zingkal nasem a kuonma ua 
biehna ahiei, ahilou leh anasep 
zou nuo ua nitalam biehna ah 
Mangpa Ni ah biehkhawmna 
anei zel uhi” achi hi. Tualeh 
Paul McKechnie in, “Gingtu 

“Pasian toh tonkhawm zing chipen, leitung gitlouna toh kidou china 
ahi” - Charles E. Fuller.

masate’n Mangpa Ni a biehna 
ana nei u’khu, Hattuom masate 
leh tunitan a hattuomte Judate 
biehna apat achituomna ahi” 
achi hi.

Khristiante biehna hun a 
gingtu masate zui Mangpa 
Jesu Thawkiana Ni Pasianni 
khu ashina leh athawkikna 
theizingna leh Ama biehna 
hun a zat khu akilawm mama 
hi. Thuhun Tha biehna igen 
chieng ua apoimaw leh alulpen 
khat khu “Mangapa Nitah Ann 
(Lord Supper) leh Baptisma 
ahia, ama theizingna leh 
ashina phuonzana dia kizang 
khat ahi hi.”  

BIEHNA A TUMGING (Music) 
DINMUN:

Tumging thubulsutna: 
Tumging (Music) khu Grik 
ham in “Mousex” akichi 
a, tualeh Hebru ham a 
Biehna a kizang “Shachar” 
toh agennuom kibang ahi. 
Tumging kichi khu silging 
(sound) apat hing kisiemkhie 
ahivang in, silging zousie khu 
tumging kichi tuonlou hi. 
Tumging in mihing hinkhuo a a 

thaneina leh anasepdan ahina 
bangin akigen chiengzou sih 
hi.  Tumging ichi khu, “Tham 
khah theilou, mutheilou, mi 
kipahsah thei, mi hasesathei, 
mihingte hinna leh lunggel 
lamdang sah theikhawp in 
thuzona” anei hi. 

Tumging hing kipat khietdan 
toh kisai a biehna lam a 
kamkai khenkhatte lunggel 
leh tahsandan uh ahileh:

i)	 Hindute’n: Amaute 
gintatdan in a pasiennu uh 
“Shiva” in ahing siemkhiet ahi, 
achi uhi.

ii)	 Egypt te’n: Amaute 
gintatdan in, pilna pasien 
achi uh “Thot” in Guiter ana 
siemkhieh hi, achi uhi.

iii)	Grikte’n: a pasien uh 
“Appol” in “Kithara” kichi 
tumging khat anei a, tuami 
mihingte ana pie hi, achi uhi.

Tumging ichi ging kilawm 
tah ahia, tam ging kilawm 
khu mihing bawltom hilou 
in Pasian apat ahiman in, 
ahoina leh a kilawmnate’n 
sil thupitah bawlkhe thei hi. 

“Nisim leitung nusie a zawna ka tanzou louna ding khawp a leitung 
ah bangma a um sih hi”- John McArthur.

Robert E Webber in “Tumging 
kichi Laisiengthou leh Khritian 
biehna khangthu adia apoimaw 
thumna ahi. Amasa ni tegel 
ahileh, Thu leh Sacrament 
hoitah ah aluonkhawm 
theina dinga vanzat poimaw 
tumging ahiban ah, tumging 
in Laisiengthou Vangam ham 
a phuongza in Jesu Khrist a 
Pasian nasep lamdang itan 
theina dinga vanzatte ahi” achi 
hi. Tualeh Robert in Andrew 
Dickerson thugen alahsawnna 
ah, tam bangin agenbe nalai 
hi, “Biehna a tumging leh 
mihing ngeina (tawndan) 
in kizopna hoitah anei hi.” 
Tulai a kizang Contemporary 
Music khu Robert E Webber 
gendan in, “Kum Zabi 20 (20th 
Century) hunlai velin khovel 
tawndan kikhelna thupitah 
mai ana tuoh in, tuami’n mite 
tawndan ahenna tungtawn 
in Tumging lam zong hing 
nohkhah in, tuachi’n Pop Music 
hing piengkhie hi” achi hi. Tua 
toh kizawitawn in 1970s laiin 
“Jesu Mite Pawl” (Jesus People 
Movement) a ana pangkha 
Larry Eskridge in, “1960s 
leh 70s lahvel in Jesu Mipite 

Pawl tungtawn in Evangelical 
Hattuomte lah ah biehna heng 
jou ding khawp in Tumging 
chikhat Jesus Rock kichi 
hing pieng khie hi” achi hi. 
Laisiengthou ah tumging tum 
siem a ana kigen masapen khu 
Lamech tapa Jubal ahi. Jubal 
khu “The father of all musical 
instruments” (Siem. 4: 21) ana 
kichi hi. 

Khristian Tumging: 
Khristian Tumging (Music) 
ahileh, “utdandan a lathu 
phuo thei hilou, Free Art 
hilou hi”. Bangzieh in? 
Pasian la khu Pasian thutah 
a kibulphu, Pasian thu 
(Laisiengthou zilsahna) toh 
kituo ahi ding ahi. Pasian min 
thupina, hoina, silbawltheina, 
guolzawlnate genna ahi ding, 
tualeh Pasian in patawina 
a tan zing ding ahi. Tuaban 
ah, Pasian misiengthoute a 
dinga hagaulam chawmtu, 
mite hinna halsah (suhhattu), 
hagaulam a khangsah, pilsah, 
lungmuongsah kipahsah 
leh ahoilam a hinna hengtu 
(edifying) ahi ding ahi. 
Mangthai lelte dia Pasian toh 
akituona ding a lamhiltu ahi 

 “Pasian in hamsatna zieh a gentheina hing thuo sah zel nanleh, a 
hepinan ahing tuom damzel hi” - C.H. Spurgeon.

ding ahi. Tuaban ah late’n 
Pasian a patawi ding hi. La 
kiphuo pen “folk ballads, 
contemporary Christian 
music, sacred classical, 
anthems, indigenous hymns 
hitalezong Church music in 

atup leh angim a sepkhiet 
chiengin functional music” 
akichi thei a, tami khu 
Evangelical hattuomte 
pomdan zong ahi hi.

To be continue

PASIAN DEILOU SIL A UONGTAH 
KILANG TE

- Rev Thangginmuanlian

Huaihamna: Bible in huaihamna milim biehna ahi, achi hi 
(Kolossa 3:5). Guo ahing juh chiengin, tuiletna mun tam mama, 

tui letmai hilou, tui in atawmanga shi zong phabeppi khat ki umta, 
huaihamna gah khat ahi. Tui luonna ding eiloi in ki humang hiven!! 
Huaiham nahi leh milim bie nahi a, Pasian bekhalou nahi.

Nehguhna: Christian lah 
kihi-ngal igam nehguhna in 
dim; neguhna sandan khu, 
nehguhna khu khielna in kila 
nonlou in, nehguhna sum toh 
biehinnte kiham ziehzieh!! 
Bible in, Pasian in nehguhna 
a deilou dan kichien tah in ei 
hil hi. Nehguhna bawl mi in a 
innsung a subaui ding hi, achi 
hi (Pro. 15:27).

Kimudana: Christian ikichi lai 
in, Pasian theilou kitam mama 
hi. Bible in, "Itna neilou mi in 

Pasian atheisih hi, aziehpen 
Pasian khu itna ahi", achi hi (1 
Jn. 4:8). Jesu'n "na melmate it 
unlen, ahing bawlsiete dingin 
thungen un", achi hi. Itna neilou 
ihileh Pasian ka thei ichi injong, 
Pasian theilou ihi, Bible in gen 
hiven!!

Sienthoulouna: Christiante 
pen siengthou ding a hatte ihi 
uhi, azieh Pasian Siengthou ahi 
(Lev. 20:26; Rom 12:1-2; 1 Peter 
1:15-16). Christian piengtha lah 
kichingal, lah neh leh dawn a 

“Pasian in a mite suhnatna ding in hamsatna a thuo ding uh aphal 
pieh ahi” - R.H. Benson.

siengthou lou, i gam Christian 
Fashion dan abang ta, Pienthana 
khu Bible genbang ahi ding ahi 
a, ei ngaidan bang ahilou ding 
ahi. Kani lei bawl lah jong-eh-
vadung bang, khamthei bawl 
kitam vawt; Pasian kitheisah in 
som a khat tam pipi penalai uh; 
Pasian aki theisah u'lah kichai 
vawt!!

Sisan suo khosalou: I gam 
buaina khu; mona neilou 
sisan tampi, taga leh meithai 
tampite kana aw adiei chi, 
kangaisut jel hi. Mona neilou 
sisan phuba tampi zieh a thuo 
idiei? Thuneina dei zieh, sum 
dei zieh, hat ding kitu zieh, gam 
dei zieh ... i gam ah sisan tampi 
ana luongta! Pasian in deilou hi 
(Pro. 6:16-17; Jere. 22:3). Pasian 
thupha ngahna dingin, sisan 
suote zieh kisia Ama maipha 
isui ding ahi.

Dihtatlouna: Dahtatlouna 
zousie setan apan ahi. Bible 

in, Dihtatna in nam atawisang 
chi hi (Pro. 14:34). Eiloi nam it 
kibawl in; zuouleh nal, sisan 
suo, thuneina dei, nehguhna leh 
khamthei sum... adihlou ahi. 
Bible getbang hilou a, nam i it 
zieh nam zousie buai hilel hi. 
Nam a hing siempa leh  bawlpa 
Pasian itlou a, nam itna khu 
nam n atna hidi hi.

Pasian deilou silte tampite igam 
ah uong mama; IDPS sum leh 
anntang sisan ki negu tazen!!  
Biehinnte lah thupi deudeu, 
Hagau mihina lah gaw deudeu, 
sietna lah uong deudeu, gitlouna 
pung deudeu, Pasian thutah lah 
kingaina lou deudeu,  pienthana 
lah Bible genbang sanga eima 
dei dandan ki piengtha kitam! 
Bible Pasian thuhing apan ki 
ettha a, kisiem phat a, Pasian 
thu toh kitha pat poimo hi.

Lungdam!!!

Source: The Zou People 
WhatsApp group� 

KHANTANHOI ICHI BANG AHIEI?
(What is Gospel?)

Khantanhoi ichi khu Grik thumal in “evangelion” akichi a 
khietna ahileh, “thu manpha” china ahi a, Jesu khu mihing 

a ahing suohna (pienna), a shina leh athawkiana tungtawn 

“Pasian in mi azat nuomte amuon huoi semsem leh a thuohna agihsa semsem 
ahi. Gentheina neunou thuohte tunga Pasian in neunou in atoisang hi, hinanleh 
gentheina lienpi thuohte Ama’n lienpi in a toisang hi” - J.D. Pentecost.

in a mangthang mihingte hunkhe dinga Pasian nasepna khu 
Khantanhoi, akichi hi (Luk 4: 18-21, 7:22, Jn. 3: 16). Tami Thu 
khu Hagau Siengthou vangletna toh (1Kor. 2: 4, Gal. 1: 11) a 
kitangkouna mun zousie ah:

i)	 Thuneina vangletna toh hing tung (Mt. 28: 18-20); 
ii)	 Tamin Pasian adihna ahing lah hi (Rom 1: 16-17);
iii)	 Kisiana lungtang hing pie hi (1: 15, Mt. 3: 2, 4: 17);
iv)	 Khelna thu, dihna thu leh thukhenna thu hing theisah hi (Jn. 

16: 8 cf. Nasp. 24: 25);
v)	 Ginna ahing neisah (Rom 10: 17, Phil. 1: 27); 
vi)	 I hinkhuo ah Hutdamna leh Hagau Siengthou silpieh hing tun 

hi (Nasp. 2: 33, 38-39); 
vii)	Khelna leh Setan thuneina patin hing hunkhie  hi (Mt. 12: 28, 

Nasp. 26: 18 Rom bung 6 sung sim suoh in); 
viii) Lametna (Kol. 1: 5, 23), lungnopna (Eph.2: 17, 6: 15) leh sil 

theina hing musah hi (2Tim. 1: 10); 
ix)	 Thukhenna thu hing hil hi (Rom 2: 16); leh 
x)	 Tam thute inuol/ iniel leh khelna thukhenna leh tangtawn 

shina kituoh ding hi (Jn. 3: 18).
Tam khu Khantanhoi (Gospel) kichi ahi, ahileh nang Khantanhoi 

toh  na kituo nai mah? Kivel chien in.� 

KHRISTIAN TEN GOSPEL SONG 
SAH DING AHI

Rev Dr M. Thangboi Zou

Text: “Pasian min lain ka phat dinga, kipahthu genna toh amin 
ka pahtawi ding hi. Tami’n, kii leh chin nei Bangtal leh sangin 

Mangpa alungdamsah zaw ding hi” (Late 69: 30-31).

Thumapui: Tami Article khu adeh in i gam sung a Love Song saten 
Gospel Song sah amanphat dan ahing theisiemna ding ua, laibu 

tuomtuom, Testimony tuomtuom leh Bible pansan a ka hing gel ahi.

“I-ih (no) chi kizil in, tuami khu nanga dingin Latin ham na thei 
sangin a phatuom zaw ding hi”- C.H. Spurgeon.

Tunin Gospel laa ichi bang 
ahiei? Gospel laa amanphatdan 
kikum in, atawpna ah Love 
song ahoilou dan gen in 
ikhupsit ding hi.

GOSPEL SONG IN AHUOP 
KHAHTENG:

Pasian La (Gospel song) 
kichipen gendan chi tampi 
in aum ding a, nanleh ken 
mawltah in chi-3 in ka hing 
kaikhawm hi. Tuate ahileh:

Phatna Late: Tami thumal khu 
Grik ham in, Psalmoi akichi a, 
Mang ham in Psalm chin akilet 
khie a, ei Zoukam in Phatna 
Late chin iletkhie uhi. Tami La 
in agennuom ahileh, “Biehna 
leh Phatna, Pasian Hagau 
leh Thutah a biehna in ang 
musah masa ding pen” ahileh 
“Pasian siengthouna, Thupina, 
Zauhuoina, Kilawmna, Pasian 
Hatna, kumpite Kumpi ahina, 
pasiente Pasian ahina, Pasian 
thupi zieh leh kilawmna zieh 
a biehna leh Pasian phatna” 
chite a kan khawm hi.

Pasian Late: Tami thumal khu 
Grik ham in, Hymnos akichi a, 
Mang ham in Hymn chin akilet 

khie a, ei Zoukam in Pasian 
Late chin iletkhie uhi. Tam 
Pasian Late in bang agennuom 
adiei? i chileh, “Pasian thupina, 
Hoina, Siengthouna, Pasian 
Chitna, phatna i lungsim a 
ahingsua tungtawn a Pasian 
kunga kipiehna lam” agen 
nuom hi.

Hagaulam Late: Tami thumal 
khu Grik ham in, Odais 
pneumatikos akichi a, Mang 
ham in “Spiritual Song” chin 
akilet khie a, ei Zoukam in 
Hagaulam Late chin iletkhie 
uhi. Tami la in atup ahileh, 
“Pasian apan Hamuonna, 
Hepina, Lungnopna, Kipahna 
lam, Pasian apan imute” genna 
ahi hi.

GOSPEL SONG AMANPHAT 
DAN:

Pasian Lasah amanphatdan 
Kumpi David in thei chien 
mama ahi ngei dinga, 
“Bawngtal a kithoina sangin 
Mangpa a lungdam zaw hi” 
(Late 69: 31) chin ana gen hi. 
Bang dinga Kumpi David in 
Bawngtal min ahing gen khah 
sese adiei? ichileh Siempudan 

“Tupna neilou khu a masawn thei sih a, tup-le-ngim neilou siemna 
khu bangma hilou. Tualeh silbawlthei leh bawltheilouna khu mimal 
tupna a kingah ahi” - Tommy Lasorda.

4: 1-21 sung enlei, Israel miten 
Pasian thangpaina khelna 
abawl khah chiengun, tua 
akhelna uh ngaidam ahi theina 
dingin Bawngtal a kithoina 
abawl zel ua, tua Bawngtal a 
kithoina tungtawn in Pasian 
in akhelna uh ngaidam zel hi. 
Kumpi David in tua Bawltal a 
kithoina sangin Gospel Song 
sah manpha ahizawh dan 
agennuomna zieh ahi. Pasian 
la manpha ahidan, Mangpa 
Jesu pien in Vansawltahten, 
Belam chingte kungah, 
“Tungnung pen ah Pasian thupi 
henlen, leitungah a kipahpi 
mihingte lah ah, lemthu leng 
hen” chin Pasian aphat uhi 
(Luk 2: 13-14). Tualeh Mosi leh 
Israel tate’n Pasian phatna la 
asah dan uh, “Mangpa phat in 
la ka sa ding, a guolzaw ziehin” 
(Exo. 15: 1), Sam gieltu in, “Aw 
hing pei un, Mangpa phat in 
la isa ding uh” chi (Late 95:1) 
agen a, tualeh Sawltah Paul in 
zong, “Pasian late, phatna late 
leh Hagaulam late a nouma leh 
nouma kihouin, na lungtang 
uah, Mangpa dingin kituohtah 
leh kilawm tah in la sa un” 
chin (Ephe. 5: 19) ah agen hi. 

Tualeh agenbena khat ah, 
“Pasian kungah phatna late, 
Pasian late, Hagaulam late 
sain um un” chin (Kol. 3: 16, 
b). Tualeh Lungsiet Johan in 
Vangam itun chieng un zong, 
“Pasian mangtoupha masang a 
Pasian phatna la akisa ding hi” 
chin (Kil. 14: 3-4) agen hi.

LOVE SONG AHOILOU DAN:

Love Song ichi atangpi a hing 
kiphuodan ahileh, “Mi khat 
hoisa man a kiphuo, guollel la, 
kisuh zalana la” chivel hilelta 
ahi. Tulai khangtha La siem 
khen khatte’n asietna um sih 
chia gen zong um tamai zen 
hi.  Aziehpan Solomon Late 
pansan in anei uhi. Bible 
khu “Bang zieh a kigel, koite 
adia kigel chileh a tup bang 
ahiei” chi theiloupi a, eima 
hoisahdan leh deidan a ila leh 
Bible tupdan leh deidan toh 
kituolou ding in eima mimal 
a dia manthai theina suothei 
ahiman in pilvang tah a Bible 
sim ahoi hi.

Solomon Late (song of 
Solomon) Bible in a tup ahileh, 
Pasian in ami Israelte a itdan 

“Tahsan umlou mi tampi sangin, tahsan theimi tawmnou umna 
hinkhuo a nei ziehin Izipt gamsung pumpi a vaihawmtu guot ahi thei 
ma bang in, midangte tahsanna hinkhuo i nei theina ding un, Pasian 

khu nungah-tangval ki-itna toh 
atekhen ahi. Tami khu Love 
Song kipatna hikoi laizang 
lou ahi. Leitunga mihingte 
adia Ki-itna lah a athupipen 
khat khu Nunagh- tangval ki 
itna ahiman in, Pasian in ami 
Israelte a itna khu tami toh 
agente ahi chi, ana theichiet 
ulechin ka nuom hi. Love 
Song sahte Performance en 
lei Gingtute kisiem ding dan, 
tahsa zat ding dan ahilou dan 
na chieng mai ding hi. La 
ahinsha chieng bangun, en 
ve ua “thin thei teng athing 
gopgop ua, lohthei teng mipite 
etnuomna din loh kichin aloh 
uhi” nanleh Bible in “Na tahsa 
khu Pasian tenna Inn (mun 
siengthou) ahi” chin agen hi. 
Love Song Concert kibawlna 
va pei ulechin, chieng khawp 
mai, Khamthei nete dia 
kipahna mun ahimai hi.

LOVE SONG HOI CHI NGAM 
TEITEI LEH:

Love song sah asietna um sih, 
na chi ngam teitei leh tamna 
Love Song sa a khovel a ana 
minthang leh i gam sunga mite 
theiphaten, Pasian a hinna tha 

ahing nei chienga akisia thu 
agendan uh anuoi atamlou en 
nalai vai, amaute ahi uleh:

Mrs Elaine: Amanu khu 
America gam sung leh gam 
dang a Kum 17 sung ving 
veng Setan in Love Song zang 
a ana minthang mama mi 
khat ahi. Ama hing piengtha 
in a Testimony genna ah, tam 
bangin agen hi, “Sum tampi mu 
a minthanna ding ahi pou leh 
Setan nasep zong niel lou a ana 
buoipite lah a khat kahi. Love 
Song na sah (ngai) sang un, Bible 
sim tamzaw un” chin agen hi.

Pastor Elvis Nehlal: Kum 
tampi ei singtang mite lah a 
Love Song a ana minthang 
mama khat ahi. Ama ahing 
piengtha in ahun manpha 
laiteng Pasian Phatna La salou 
a Love Song asate akisiadan thu 
agen na za ngai ngei din zong 
ka ging ta hi. Aman a la phuona 
khat ah, Kum 30 sung zen chi 
aphuana ngai lechin, Love song 
sah ahoiloudan akisiana thu na 
ngai khe ding hi.

Pu Thangcha: “Chung a Aasi 
kibawm” chi la a “Song of the 

tasan theidi’n kisiempha chiet vai” - Oliver Crowell.

Year, Award” sangpa zong 
khu, i gam sungah Love song 
sa a minthang mama khat 
ahi. A hing pientha in Love 
song asahte akisiadan leh a 
Testimony Youtube a na ngai 
khah uleh, ama ngel in, zong 
Love song ahoilou dan, Love 
Song sahte “Zu leh Khamthei 
toh kibuol ahidan uh” agen 
chien mama hi.

Pu Thangzangam (Musician): 
Amapen Love Song sa a 
minthang hilou in, Love Song 
sa dingte Music bawlsahpa ahi. 
Ama zong ahing piengtha a, a 
kunga Love Song record dingte 
khu, Love Song hoilou dan 
Naikal 1-2 bang Counselling 
abawlpi zel hi, chin Singer 
khat in ahing genpih hi. 

Eimi Singer khat Interview 
akibawlna khat a “Love Song sah 
asietna umlou chia gen” a up lai 
in, Love Song sa/ ngai a hoilou 
dan khat hing gen nalai vang. 
New Jersey khopi a Tangvalnou 
Thomas Sullivan kichipan 
Heavy Metarte la “Na pienna 
Nu that inlen, sisan suo in” chi 
la Hapta khat (one week) sung 
angai leh January 1988 kum in 

a pienna nu athat a, ama zong 
akithat hi. Aman ashi ding kuon 
in Suicide note hichin agiel hi, 
“Nu leh Paten, na tate un bang la 
a play uai, bang la angaikhe zel 
uai, chi theipi un” chin agiel hi.

Akhupsitna: Tunia i thupi 
uh khu mi tampite in nuizat 
huoi sa zong um ngei ding ka 
gingta hi, hinanleh nuizat huoi 
hetlou ahi. Aziehpen na shi 
chienga Khristian min a na 
shi ding in, nanleh na damlai 
a Khristiante hin dingdan a 
na hin nuom lou pen a nuizat 
huoi hizaw ahi. Pasian in Lasa 
siemna ahingpeh pen Pasian 
kipahna a zatsawm lou a, 
Setan kipahna a zang zing ding 
maw? Nangla ki Khristian sah 
ngel vachin, Pasian masang 
a na din chiengin Aw (voice) 
hoina nang pia khu na 
melmapa Setan adin zang giep 
ing e, chia kisia tah a na gen 
sangin tu ahun umlai pet in 
Pasian gam letnadia hing zang 
thei chiet ta un (Singer te), 
Mangpa Pasian in Love song 
sanga Gospel Song manpha 
ahizawhdan theisiem chiet din 
hing guolzawl chiet tahen, chi 
ka thumna ahi hi.� 

“Syria gama Boalbeh khuo a biehinn khu kalbi tampi kalnua a kitung 
ahi a, tua kalbite tawpna a kotkhah khat aum hi. Tua kotkhah nuoi a 
kot hong selou a kithawllut ahi” – Pastor William Young Fullerton.

Project apat

COMMUNITY HUMANITARIAN 
EMERGENCY RELIEF ASSISTANCE – III

Income earning opportunities in crisis situation

Manipur Evangelical Lutheran Church in, Lutheran 
Disaster Response nuai ah Community Resilience Support 

and Justice Project, tungtawn in Community Humanitarian 
Emergency Relief Assistance – III (Income earning opportunities 
in crisis situation) khu August 8, 2025 in MELC Office, Zomi 
Colony ah Rev. Dr. Chandran Paul Martin in launching ana 
bawl hi.

	 Project in sum-le-pai, 
neh-le-dawn suina ah eima-
le-eima kitoudel ding chi 
atuppen ahi na toh, tami 
ading in trade tuamtuam: 
Tailoring, Livestock, Diploma 
in Computer Application, 
Baking and Pastry Arts, 
Beauty Parlour, Hair dressing 
& cutting, Jewellery Design, 
Mobile Phone Repairing, 
Electrician, Carpentry, Driving, 
Diploma in Hotel Management, 
Auto-mechanic and vehicle 
servicing, Wall painting & Pipe 
fitting, Stone & Marble Carving 
ah training ana kibawl hi. 

	 Tami project pen IDP leh 
Host Community tamtah ten 

a phattuampi ding ua ngaitua 
ahia, Project pei dingdan 
PMC in a genkhawm jou in 
Stakeholders tuamtuamte 
toh August 12, 2025 in Martin 
Luther Hall ah Networking 
Meeting kinei hi.

	 Trade tuamtuam zil ut a 
applicant teng August 19, 2025 
in MELC office ah interview 
anatou uhi. Interview na 
tungtawn in IDP apat mi 93 leh 
Host Community apat mi 107 
te khu amau lunglutna Trade 
dungzui in mun tuamtuam ah 
Training akibawl sah hi.

Trade tuamtuam a training 
kipieh dan tam anuai a bang 

“Solna khu Khristiante a ding in phatuom hi. Setan in a hing sol 
khah lou leh dou zou sih vateh”- Billy Sunday.

ahi:-

Sl. No. NAME OF TRADES IDP HOST 
COMMUNITY

TOTAL

1 Tailoring 12 10 22

2 Livestock Training 41 17 58

3 Diploma in Computer Application 6 9 15

4 Baking and Pastry arts 4 21 25

5 Beauty Parlour 1 4 5

6 Jewellery Design 1 1 2

7 Mobile Phone Repairing 3 2 5

8 Electrician 7 13 20

9 Carpentry 3 2 5

10 Hair dressing & cutting 2 3 5

11 Driving 4 7 11

12 Diploma in Hotel Management 2 3 5

13 Auto-mechanic and small vehicle servicing 0 4 4

14 Wall painting & Pipe fitting 4 9 13

15 Stone & Marble Carving 3 2 5

Total 93 107 200

Pasian gu0lzawlna tang in 
tami Project nuai a Trade 
tuamtuam zilte lah ah, atawp 
tan zil zoulou mi khat leh 
ni um nanleh atam zawte’n 
Pasian guolzawlna tang in a 
zilna te uh azothei zieh un 
Thupina Pasian ipie uhi.

Tami Project a zilte lah apat 
akhen in ama mimal in sum-
le-pai suina dingin amau zilna 

trade dungzui in Business 
akibawl thei ua, khenkhat 
te State polam ah nasem in 
sum a lotheita uh chi aki thei 
a Project gasuo leh lochinna 
khat ahizieh in kipahhuai isa 
mama hi.

~ Project Co-coordinator,

Manipur Evangelical Lutheran 
Church 

“Pasian mite khu Setan in a sol zing a, hinanleh a zou ngai sih” - 
Shepherd of Hermas.

Mission field Visit Report:

VARANASI - UTTAR PRADESH - 
MISSION FIELD VISITATION REPORT

By Rev. Kamminthang, Director of Missions & Evangelism

	 Date 5th August 2026 (Wednesday): Rt. Rev. Khup Do Khen, 
Bishop MELC leh Rev. Kamminthang, Director of Missions & 
Evangelism MELC Lamka, Churachandpur, Manipur nusia 
in Lengpui Airport, Aizawl, Mizoram ka tung uhi. Lengpui 
Airport gei a Koinonia Guest House ah ka gieh uhi.

	 Date 6th August 2026 (Thursday): Lengpui Airport apat via 
Kolkata Flight in Varanasi, U.P. dam tahin ka tung thei uhi. Mr. 
Surya Prakash Gautam, Missionary Team Leader in Airport 
apat pick up a hing bawl a, zan 10 PM in Vandana Residency 
ah ka gieh uhi.

	 Date 7th August 2026 (Friday): 10 AM in Vandana Residency 
apat Missionary Team Leader Mr. Surya Prakash Gautam leh 
Mr. Titus te'n bike in a hing pua ua, 15 km vel ka tai nua un 
Fellowship neina mun ka tung uhi. Mr. Surya Prakash Gautam 
inn mun ah Fellowship ka nei thei uhi. Innkuan 25 apat mi 
85 a hing peikhawm uh a, Pasian Biehna hun nuam tahin ka 
zang thei uhi. Missionary te'n ma a hing kai uhi. Fellowship in 
Lunch nehkhawmna zong ka zang thei uhi.

	 Missionary te nasep dan ka mu in thupi ka sa mama a, azieh 
pen Varanasi mun pen RSS leh Hindu-te khopi a hi a, a guh 
(secret) deuh a Pasian Biehna leh Ministry a bawl uh a hi hi. 
Tam a nuai a teng Varanasi a Missionary-te a hi uhi:

1.	 Mr. Surya Prakash Gautam – Team Leader

2.	 Mr. Shyamnarayan Pyare – Missionary

3.	 Mrs. Saroj Kumari – Missionary

“Teltuom tate khu melmapa Setan in thang (net) chi tuomtuom 
zangin nasatah in ahing kam khum a, tuami ziehin kikhenlou dingin 
Pasian toh zawkhawm zing angai hi”- Pen Pascal.

4.	 Mrs. Rinu Jyoti Kumari – Missionary

5.	 Ms. Pooja Kumari – Missionary

Abon un Missionary teng a hing tel ua, lungdam huai mama hi.

Area of Mission Field Covered by Missionaries:

1.	 Godhana – Varanasi

2.	 Chandauli – Chandauli District

3.	 Bhupandi – Chandauli

4.	 Mughal Sarai – Chandauli

5.	 Chitampuri – Chandauli

6.	 Pathara – Chandauli

7.	 Sunderpur – Varanasi

8.	 Ashapur – Varanasi

Activities:

i)	 Fellowship ha khat (one month) in 1 vei ann-nekhawm ziing 
uhi.

ii)	 Children Ministries thei tawp suah in peipi thei uhi.

iii)	 Women Fellowship secret deuh in a nei thei uhi.

iv)	 Hindu Background apat ngen a hi man un, dettah in Pasian 
muanna a nei uhi.

v)	 Ministries tam tah pan alahnate uh thupi mama hi. Fellowship 
nei zou in, Mr. Surya Prakash Gautam, Missionary Team 
Leader leh Missionary te'n bike mah in Vandana Residency 
ah a hing koi kia uhi.

	 Date 8th August 2026 (Saturday): 5:30 AM in Mr. Surya Prakash 
Gautam in Taxi in Airport ah a hing koi a, damtah in ka hing 
kikhen uhi. Varanasi to Delhi flight in 12 (noon) in Delhi ka 
tung uhi. Delhi Airport ah Upa Somkholal leh Pa Goukhai te'n 
a hing la ua, Hattuam mite leh LCC teng toh Upa Somkholal inn 

“Sil mansua lahlah a a zauhuoi pen khu Pasian mansua ahi” - F.W. 
Norwood.

ah Dinner nekhawm in houlimna hun nuam tah in ka zang uhi.

	 Date 9th August 2026 (Sunday): MELC Delhi Hattuam ah 
kikhawm in Bishop in Pasian thugenna a nei a, ken Mission Field 
Varanasi leh Tripura Mission Field a Pasian gam nasepna report 
tomkim piehna hun ka zang hi.

	 Date 10th August 2026 (Monday): Delhi nusia in Lengpui 
Airport, Mizoram hing tung in, hing zan pei in damtah in 
Pasian mapuina toh Lamka, Churachandpur, Manipur ka 
hing tung thei kia uhi.

Thupina zousie Mangpa’n tang tahen!!! 

MANIPUR EVANGELICAL 
LUTHERAN CHURCH

SEPGUOL VAIGUON 2026

Ahun sung : 01 – 25 September 2026
THUPI : “THOU IN, LAMTHA KIA VAI…” (Nehemiah 2:17)

  
 

 

 

 

 

 

 

 

 

 

 

 

 

 

  

 

KAL LII NA 

Nisim 21-26 September 2026 
THUPI : “A KI LAMTHA HINKHUA KHU…” 

 

DATE THUPI BIBLE TANG 
Nisim 

21 Sep 2026 
(Seppatni) 

 

1. Pasian umpi na zieh in ki-itna leh 
kituahna in vai ahawmta ding hi. 

2. Hagau a ki pumkhat in um thei uhi. 
3. Hinkhuo kipahna leh nopsahna in azui 

ding hi. 

Late 133:1-3 
 
Ephesa 4:1-6 
Phillippi 4:4-8 

Nisim 
22 Sep 2026 
(Sepkiani) 

1. Tahsa leh hagau a guolzawlna tanna ahi. 
2. A hun bangzel in gaa suangkhia uhi. 
3. A hinkhuo a bangteng tung nanleh, 

ahundamna Pasian ah a nuam thou thou 
ding uhi. 

Late 128:1-6 
Late 1:1-3 
Habakkuk 3:17-18 

Nisim 
23 Sep 2026 

(Nilaaini) 

1. Ginna khu nasep hoi in langsah uhi. 
2. Tunglam akipat pilna nga uhi. 
3. Lungke lou in kinepna nei zing zaw uhi. 

Jacob 2:22 
Jacob 3:17 
II Kor. 4:16-18 

Nisimh 
24 Sep 2026 

(Ningani) 
 

1. Mailam del in ki taidem uhi. 
2. Lungdam zing theina, kipahna leh 

tawplou a thumna hinkhuo nei uhi. 
3. A hinkhua uah, Pasian in Jesu Khrist 

tungtawn a ahing ngaidam bang in mi 
ngaidam theina nei uhi. 

Phillippi: 3:13-14 
Phillippi 4:4-7 
 
Siemchilbu 45:4-8 
 

Nisim 
25 Sep 2026 
(Septawpni) 

Local sung a Sepguol kisuhkhawm na: Tu Kum Sepguol  
vaiguon toh kisai Pasian imudan, iphattuompi leh phattuampi lou  

houlim khawmna….  
Nisim 

26 Sep 2026 
(Kiginni) 

Division Level a Sepguol kisuhkhawmna, Division in 
vaiguon a bawl ding. 

 

THEIDING TE 
1. Kumdang a bang in MELC sunga Division chin in eima Division chiet a sepguol kisuh 

khawmna vaiguon iki bawl chiet ding uh ahi. 
2. Mimal in, Pasian guolzawlna isepna thabiituh (I ni-thaman) dihtah a pieh chiet ding ahi. 
3. Sepguol sung in niteng tawikhawm a um dinga, hattuom chin in tawikhawm i-nga teng 

20% la in Division ah a valteng a submit dinga, Division in 20% la in a valteng Head 
Office MELC ah a submit chiet ding uhi. City Church ten 20% ala ding uhi. 

4. Sepguol Vaiguon lawching tah a izaw theina ding un ithumna ua lanchiet vai. 
 

 

MANIPUR EVANGELICAL LUTHERAN CHURCH 
SEPGUOL VAIGUON 2026 

Ahun sung : 01 – 25 September 2026 
THUPI : “THOU IN, LAMTHA KIA VAI…” (Nehemiah 2:17) 

 

 
KAL KHATNA 

 
Nisim 1-6 September 2026 

THUPI : BANG E LAMTHA KIA DING? 
 

DATE THUPI BIBLE TANG 
Nisim 

1 Sep 2026 
(Sepkiani) 

 Sepguol Vaiguon Honna 
 Tomkim a Pasian thugenna 
 Eima Local sunga Sepguol kiman ding dan pulahna 
 Tawpna 

 

Nisim 
2 Sep 2026 

(Nilaini) 
 

1. Jerusalem kulbaang sete. 
2. A hasatdan theikhe masa inlen theipi in. 
3. Tam kulbaang khu ibitna uleh ihundamna 

uh kigenna ahi. 
4. Kulbaang ki lakhete um ding dan. 

Neh. 2:17 
Neh 1:3-4 
Isai. 60:18; Late 122:7 
 
Isai. 5:5-7 

Nisim 
3 Sep 2026 
(Ningani) 

1. I lungtang uh ahi. 
2. Lungtang siengthou ten Pasian muding ahi 
3. Lungtang sienthoute mizousie toh kilem 

thei ua, tua kilemna leh sienthouna lou in 
Pasian akimu theisih hi. 

4. Pasian in siengthouna angai thupi a, 
siengthou diing in thu hing pie hi. 

Matt. 22:37 
Matt. 5:8 
Heb. 12:14 
 
 
Siempudan 20:7 
Ephesa 1:4 

Nisim 
4 Sep 2026 
(Septawpni) 

1. I innsung uh ahi. 
2. Tate khu Mangpa apat goutan ahi. 
3. Na innsung um ding dan geltup in. 

Siemchilbu 35:2 
Late 127:3 
Isai 38:1 

Nisim 
5, 6 Sep 2026 
(Kiginni leh 

Pasianni) 

 
Biehin a Kum Thupi zah ding. 

 “Mangpa Jesu tanchin sanga theiding poimaw zaw ka nei sih hi”- 
Andrew Munray.

  
 

 

 

 

 

 

 

 

 

 

 

 

 

 

  

 

KAL LII NA 

Nisim 21-26 September 2026 
THUPI : “A KI LAMTHA HINKHUA KHU…” 

 

DATE THUPI BIBLE TANG 
Nisim 

21 Sep 2026 
(Seppatni) 

 

1. Pasian umpi na zieh in ki-itna leh 
kituahna in vai ahawmta ding hi. 

2. Hagau a ki pumkhat in um thei uhi. 
3. Hinkhuo kipahna leh nopsahna in azui 

ding hi. 

Late 133:1-3 
 
Ephesa 4:1-6 
Phillippi 4:4-8 

Nisim 
22 Sep 2026 
(Sepkiani) 

1. Tahsa leh hagau a guolzawlna tanna ahi. 
2. A hun bangzel in gaa suangkhia uhi. 
3. A hinkhuo a bangteng tung nanleh, 

ahundamna Pasian ah a nuam thou thou 
ding uhi. 

Late 128:1-6 
Late 1:1-3 
Habakkuk 3:17-18 

Nisim 
23 Sep 2026 

(Nilaaini) 

1. Ginna khu nasep hoi in langsah uhi. 
2. Tunglam akipat pilna nga uhi. 
3. Lungke lou in kinepna nei zing zaw uhi. 

Jacob 2:22 
Jacob 3:17 
II Kor. 4:16-18 

Nisimh 
24 Sep 2026 

(Ningani) 
 

1. Mailam del in ki taidem uhi. 
2. Lungdam zing theina, kipahna leh 

tawplou a thumna hinkhuo nei uhi. 
3. A hinkhua uah, Pasian in Jesu Khrist 

tungtawn a ahing ngaidam bang in mi 
ngaidam theina nei uhi. 

Phillippi: 3:13-14 
Phillippi 4:4-7 
 
Siemchilbu 45:4-8 
 

Nisim 
25 Sep 2026 
(Septawpni) 

Local sung a Sepguol kisuhkhawm na: Tu Kum Sepguol  
vaiguon toh kisai Pasian imudan, iphattuompi leh phattuampi lou  

houlim khawmna….  
Nisim 

26 Sep 2026 
(Kiginni) 

Division Level a Sepguol kisuhkhawmna, Division in 
vaiguon a bawl ding. 

 

THEIDING TE 
1. Kumdang a bang in MELC sunga Division chin in eima Division chiet a sepguol kisuh 

khawmna vaiguon iki bawl chiet ding uh ahi. 
2. Mimal in, Pasian guolzawlna isepna thabiituh (I ni-thaman) dihtah a pieh chiet ding ahi. 
3. Sepguol sung in niteng tawikhawm a um dinga, hattuom chin in tawikhawm i-nga teng 

20% la in Division ah a valteng a submit dinga, Division in 20% la in a valteng Head 
Office MELC ah a submit chiet ding uhi. City Church ten 20% ala ding uhi. 

4. Sepguol Vaiguon lawching tah a izaw theina ding un ithumna ua lanchiet vai. 
 

 

MANIPUR EVANGELICAL LUTHERAN CHURCH 
SEPGUOL VAIGUON 2026 

Ahun sung : 01 – 25 September 2026 
THUPI : “THOU IN, LAMTHA KIA VAI…” (Nehemiah 2:17) 

 

 
KAL KHATNA 

 
Nisim 1-6 September 2026 

THUPI : BANG E LAMTHA KIA DING? 
 

DATE THUPI BIBLE TANG 
Nisim 

1 Sep 2026 
(Sepkiani) 

 Sepguol Vaiguon Honna 
 Tomkim a Pasian thugenna 
 Eima Local sunga Sepguol kiman ding dan pulahna 
 Tawpna 

 

Nisim 
2 Sep 2026 

(Nilaini) 
 

1. Jerusalem kulbaang sete. 
2. A hasatdan theikhe masa inlen theipi in. 
3. Tam kulbaang khu ibitna uleh ihundamna 

uh kigenna ahi. 
4. Kulbaang ki lakhete um ding dan. 

Neh. 2:17 
Neh 1:3-4 
Isai. 60:18; Late 122:7 
 
Isai. 5:5-7 

Nisim 
3 Sep 2026 
(Ningani) 

1. I lungtang uh ahi. 
2. Lungtang siengthou ten Pasian muding ahi 
3. Lungtang sienthoute mizousie toh kilem 

thei ua, tua kilemna leh sienthouna lou in 
Pasian akimu theisih hi. 

4. Pasian in siengthouna angai thupi a, 
siengthou diing in thu hing pie hi. 

Matt. 22:37 
Matt. 5:8 
Heb. 12:14 
 
 
Siempudan 20:7 
Ephesa 1:4 

Nisim 
4 Sep 2026 
(Septawpni) 

1. I innsung uh ahi. 
2. Tate khu Mangpa apat goutan ahi. 
3. Na innsung um ding dan geltup in. 

Siemchilbu 35:2 
Late 127:3 
Isai 38:1 

Nisim 
5, 6 Sep 2026 
(Kiginni leh 

Pasianni) 

 
Biehin a Kum Thupi zah ding. 

 

 

  
 

 

KAL NIH NA 

Nisim 7-13 September 2026 

THUPI : I LAMTHA KIA DING UH ANIHNA KHU: 
 

DATE THUPI BIBLE TANG 
Nisim 

7 Sep 2026 
(Seppatni) 

 

1. I hattuam sung uh. 
a. Pasian innkuante khu Hattuam ahi. 
b. Hattuam khu thutah kingahna khuam 

leh kingahna suangphum ahi. 
2. Thutah kingahna khuam ah kikhenna leh 

kituam bawlna a um ngaisih hi. 
3. Hattuam sunga kikhenna leh kituam 

bawlna umna khu tahsa mi hattuam ahi. 

I Tim. 3:15 
 
 
 
Rom 16:17 
 
I Kor. 3:1-4 

Nisim 
8 Sep 2026 
(Sepkiani) 

1. I khotang (society) uh ahi. 
 

2. I nasep hoiten midangte hanthawn hen. 
3. Hoina hinkhua khu Pasian phatna ahi. 

Late 37:21-29 
Thupilte 14:34 
Heb. 10:24 
I Peter 2:12 

Nisim 
9 Sep 2026 
(Nilaaini) 

1. I dinmun theichet ding ahi. 
2. I lampi zui etchet ngai ahi. 
3. I khelna pom ngam ngai ahi. 

Neh. 1:7 
Kaala 3:40 
Rom 3:23 

Nisim 
10 Sep 2026 

(Ningani) 
 

1. Setan mun pieh lou ding ahi. 
2. Ginna adet tah a din a, dawimangpa mun 

piehlou ding ahi. 
3. Pasian galvan bukim aki thuam ding ahi. 

Ephesa 4:27 
I Peter 5:8-9 
 
Ephesa 6:13-17 

Nisim 
11 Sep 2026 
(Septawpni) 

 

1. I hagau hinkhua uh ahi. 
2. I ginna dinmun iki-et dih zing ding uh ahi. 
3. Mihing tha dihtatna, sienthouna leh Pasian 

toh kibatpi a kisiempen khu a kithuam zing 
ding ahi. 

II Peter 1:5-11 
II Kor. 13:5 
Ephesa 4:22-24 

Nisim 
12, 13 Sep 2026 

(Kiginni leh 
Pasianni) 

 
Biehinn a Kum Thupi zah ding. 

 

 
 

 

KAL THUM NA 

Nisim 14-20 September 2026 

THUPI : BANG ZIEH A ILAMTHA KIA DING UH E? 
 

DATE THUPI BIBLE TANG 
Nisim 

14 Sep 2026 
(Seppatni) 

1. Simmaw a ium nonlou na ding un. 
2. Kulbaang asiet a zum na maituah. 
3. Zumna leh buaina ituah zieh un. 

Neh 2:17 
Neh. 1:3 
Late 44:13 

Nisim 
15 Sep 2026 
(Sepkiani) 

 

 
MELC DAY Thupi tah a Local chin in, eima hattuom a man chiet ding 
ahi. (JCA to MELC khang thu leh guolzawlna i mute kipahthu gen 
kawm ding (thupi a gen ding) 
 

Nisim 
16 Sep 2026 

(Nilaini) 

1. Pasian theisiam leh dihtatna itahsap tah 
zieh un. 

2. I biahna ah Pasian a lungkimna diai? 
3. I niteng hinkhua zat dan leh i hamkam sua 

ki-ettha zel a poimaw zieh in. 

Rom 3:10-11 
 
Johan 4:24 
Phillippi 1:27  
Kolossa 4:5-6 

Nisim 
17 Sep 2026 

(Ningani) 

1. I khawtang hinkhua mandan vel phat a ngai 
zieh in. 

2. Pasian apat taimang kha thei ihi zieh in.. 
3. Pasian sang a eima deitelna lian zaw zel ahi 

man in. 

II Kor. 6:14-16 
 
Luke 15:11-16 
Jonah 1:2-3 

Nisim 
18 Sep 2026 
(Septawpni) 

1. Nichin a siatna galdou ihi zieh un. 
2. Tulai nite ahoi nonlou zieh in. 
3. Michin in ituga at ding ihi zie in. 

Ephesa 6:10-16 
Ephesa 5:16-17 
Galatia 6:7-8 

Nisim 
19, 20 Sep 

2026 
(Kiginni leh 

Pasianni) 

 
Biehinn a Kum Thupi zah ding. 

“Vannuoi a mihingte’n Mangpa Jesu adei sih ua, hinanleh a poimaw 
uh”- Dr. Earles Steven.

  
 

 

KAL NIH NA 

Nisim 7-13 September 2026 

THUPI : I LAMTHA KIA DING UH ANIHNA KHU: 
 

DATE THUPI BIBLE TANG 
Nisim 

7 Sep 2026 
(Seppatni) 

 

1. I hattuam sung uh. 
a. Pasian innkuante khu Hattuam ahi. 
b. Hattuam khu thutah kingahna khuam 

leh kingahna suangphum ahi. 
2. Thutah kingahna khuam ah kikhenna leh 

kituam bawlna a um ngaisih hi. 
3. Hattuam sunga kikhenna leh kituam 

bawlna umna khu tahsa mi hattuam ahi. 

I Tim. 3:15 
 
 
 
Rom 16:17 
 
I Kor. 3:1-4 

Nisim 
8 Sep 2026 
(Sepkiani) 

1. I khotang (society) uh ahi. 
 

2. I nasep hoiten midangte hanthawn hen. 
3. Hoina hinkhua khu Pasian phatna ahi. 

Late 37:21-29 
Thupilte 14:34 
Heb. 10:24 
I Peter 2:12 

Nisim 
9 Sep 2026 
(Nilaaini) 

1. I dinmun theichet ding ahi. 
2. I lampi zui etchet ngai ahi. 
3. I khelna pom ngam ngai ahi. 

Neh. 1:7 
Kaala 3:40 
Rom 3:23 

Nisim 
10 Sep 2026 

(Ningani) 
 

1. Setan mun pieh lou ding ahi. 
2. Ginna adet tah a din a, dawimangpa mun 

piehlou ding ahi. 
3. Pasian galvan bukim aki thuam ding ahi. 

Ephesa 4:27 
I Peter 5:8-9 
 
Ephesa 6:13-17 

Nisim 
11 Sep 2026 
(Septawpni) 

 

1. I hagau hinkhua uh ahi. 
2. I ginna dinmun iki-et dih zing ding uh ahi. 
3. Mihing tha dihtatna, sienthouna leh Pasian 

toh kibatpi a kisiempen khu a kithuam zing 
ding ahi. 

II Peter 1:5-11 
II Kor. 13:5 
Ephesa 4:22-24 

Nisim 
12, 13 Sep 2026 

(Kiginni leh 
Pasianni) 

 
Biehinn a Kum Thupi zah ding. 

 

 
 

 

KAL THUM NA 

Nisim 14-20 September 2026 

THUPI : BANG ZIEH A ILAMTHA KIA DING UH E? 
 

DATE THUPI BIBLE TANG 
Nisim 

14 Sep 2026 
(Seppatni) 

1. Simmaw a ium nonlou na ding un. 
2. Kulbaang asiet a zum na maituah. 
3. Zumna leh buaina ituah zieh un. 

Neh 2:17 
Neh. 1:3 
Late 44:13 

Nisim 
15 Sep 2026 
(Sepkiani) 

 

 
MELC DAY Thupi tah a Local chin in, eima hattuom a man chiet ding 
ahi. (JCA to MELC khang thu leh guolzawlna i mute kipahthu gen 
kawm ding (thupi a gen ding) 
 

Nisim 
16 Sep 2026 

(Nilaini) 

1. Pasian theisiam leh dihtatna itahsap tah 
zieh un. 

2. I biahna ah Pasian a lungkimna diai? 
3. I niteng hinkhua zat dan leh i hamkam sua 

ki-ettha zel a poimaw zieh in. 

Rom 3:10-11 
 
Johan 4:24 
Phillippi 1:27  
Kolossa 4:5-6 

Nisim 
17 Sep 2026 

(Ningani) 

1. I khawtang hinkhua mandan vel phat a ngai 
zieh in. 

2. Pasian apat taimang kha thei ihi zieh in.. 
3. Pasian sang a eima deitelna lian zaw zel ahi 

man in. 

II Kor. 6:14-16 
 
Luke 15:11-16 
Jonah 1:2-3 

Nisim 
18 Sep 2026 
(Septawpni) 

1. Nichin a siatna galdou ihi zieh un. 
2. Tulai nite ahoi nonlou zieh in. 
3. Michin in ituga at ding ihi zie in. 

Ephesa 6:10-16 
Ephesa 5:16-17 
Galatia 6:7-8 

Nisim 
19, 20 Sep 

2026 
(Kiginni leh 

Pasianni) 

 
Biehinn a Kum Thupi zah ding. 

 

 
   

 

 

 

 

 

 

 

 

 

 

 

 

 

 

  

 

KAL LII NA 

Nisim 21-26 September 2026 
THUPI : “A KI LAMTHA HINKHUA KHU…” 

 

DATE THUPI BIBLE TANG 
Nisim 

21 Sep 2026 
(Seppatni) 

 

1. Pasian umpi na zieh in ki-itna leh 
kituahna in vai ahawmta ding hi. 

2. Hagau a ki pumkhat in um thei uhi. 
3. Hinkhuo kipahna leh nopsahna in azui 

ding hi. 

Late 133:1-3 
 
Ephesa 4:1-6 
Phillippi 4:4-8 

Nisim 
22 Sep 2026 
(Sepkiani) 

1. Tahsa leh hagau a guolzawlna tanna ahi. 
2. A hun bangzel in gaa suangkhia uhi. 
3. A hinkhuo a bangteng tung nanleh, 

ahundamna Pasian ah a nuam thou thou 
ding uhi. 

Late 128:1-6 
Late 1:1-3 
Habakkuk 3:17-18 

Nisim 
23 Sep 2026 

(Nilaaini) 

1. Ginna khu nasep hoi in langsah uhi. 
2. Tunglam akipat pilna nga uhi. 
3. Lungke lou in kinepna nei zing zaw uhi. 

Jacob 2:22 
Jacob 3:17 
II Kor. 4:16-18 

Nisimh 
24 Sep 2026 

(Ningani) 
 

1. Mailam del in ki taidem uhi. 
2. Lungdam zing theina, kipahna leh 

tawplou a thumna hinkhuo nei uhi. 
3. A hinkhua uah, Pasian in Jesu Khrist 

tungtawn a ahing ngaidam bang in mi 
ngaidam theina nei uhi. 

Phillippi: 3:13-14 
Phillippi 4:4-7 
 
Siemchilbu 45:4-8 
 

Nisim 
25 Sep 2026 
(Septawpni) 

Local sung a Sepguol kisuhkhawm na: Tu Kum Sepguol  
vaiguon toh kisai Pasian imudan, iphattuompi leh phattuampi lou  

houlim khawmna….  
Nisim 

26 Sep 2026 
(Kiginni) 

Division Level a Sepguol kisuhkhawmna, Division in 
vaiguon a bawl ding. 

 

THEIDING TE 
1. Kumdang a bang in MELC sunga Division chin in eima Division chiet a sepguol kisuh 

khawmna vaiguon iki bawl chiet ding uh ahi. 
2. Mimal in, Pasian guolzawlna isepna thabiituh (I ni-thaman) dihtah a pieh chiet ding ahi. 
3. Sepguol sung in niteng tawikhawm a um dinga, hattuom chin in tawikhawm i-nga teng 

20% la in Division ah a valteng a submit dinga, Division in 20% la in a valteng Head 
Office MELC ah a submit chiet ding uhi. City Church ten 20% ala ding uhi. 

4. Sepguol Vaiguon lawching tah a izaw theina ding un ithumna ua lanchiet vai. 
 

 

MANIPUR EVANGELICAL LUTHERAN CHURCH 
SEPGUOL VAIGUON 2026 

Ahun sung : 01 – 25 September 2026 
THUPI : “THOU IN, LAMTHA KIA VAI…” (Nehemiah 2:17) 

 

 
KAL KHATNA 

 
Nisim 1-6 September 2026 

THUPI : BANG E LAMTHA KIA DING? 
 

DATE THUPI BIBLE TANG 
Nisim 

1 Sep 2026 
(Sepkiani) 

 Sepguol Vaiguon Honna 
 Tomkim a Pasian thugenna 
 Eima Local sunga Sepguol kiman ding dan pulahna 
 Tawpna 

 

Nisim 
2 Sep 2026 

(Nilaini) 
 

1. Jerusalem kulbaang sete. 
2. A hasatdan theikhe masa inlen theipi in. 
3. Tam kulbaang khu ibitna uleh ihundamna 

uh kigenna ahi. 
4. Kulbaang ki lakhete um ding dan. 

Neh. 2:17 
Neh 1:3-4 
Isai. 60:18; Late 122:7 
 
Isai. 5:5-7 

Nisim 
3 Sep 2026 
(Ningani) 

1. I lungtang uh ahi. 
2. Lungtang siengthou ten Pasian muding ahi 
3. Lungtang sienthoute mizousie toh kilem 

thei ua, tua kilemna leh sienthouna lou in 
Pasian akimu theisih hi. 

4. Pasian in siengthouna angai thupi a, 
siengthou diing in thu hing pie hi. 

Matt. 22:37 
Matt. 5:8 
Heb. 12:14 
 
 
Siempudan 20:7 
Ephesa 1:4 

Nisim 
4 Sep 2026 
(Septawpni) 

1. I innsung uh ahi. 
2. Tate khu Mangpa apat goutan ahi. 
3. Na innsung um ding dan geltup in. 

Siemchilbu 35:2 
Late 127:3 
Isai 38:1 

Nisim 
5, 6 Sep 2026 
(Kiginni leh 

Pasianni) 

 
Biehin a Kum Thupi zah ding. 

 

 



33September, 2026� Gospel Tangkou

“Khrist sisan bou in ahing hundam a, a thumanna bou in ahing 
kipahsah hi”- D.L. Moody.

HQ CHURCH IN KHANGLAI HUNDAMNA CAMP NEI

Apeisa Nisim 31st July to 2nd August sungteng HQ Church, Zomi 
Colony in Khanglai Hundamna Camp nei uhi. Speaker in Dr 
Niangsangching apang a, Thupi: “Lunghei ding a hatna” (Hosea 
6: 1). Camp Director in Nh. T. Nuamboi, Women Promotor apang 
hi. Tam Camp ah khanglai Camper mi 102 apang uhi. Tuate lah 
ah piengthasa zong um uhi, nanleh apiengthalou tamzaw hi. 
Tutung Camp ah kitheichienna, pienthana tang chiet uhi. Speaker 
nun chientah in thugen in achang chiang in english toh gen in 
naupang ten theichien uhi. Tutung Camp pen hagau leh tahsa 
tah inzong pienthana nga uhi. Camp followup zong hing neipi in 
campers apat questions zong hing dawng in theichien semsem 
uhi. A hinkhuo ua ahing zat thei chiet na ding un i thum na uah 
thumpi chiet va ui.� 

MELC INNSUNG THU

  
 

 

 

 

 

 

 

 

 

 

 

 

 

 

  

 

KAL LII NA 

Nisim 21-26 September 2026 
THUPI : “A KI LAMTHA HINKHUA KHU…” 

 

DATE THUPI BIBLE TANG 
Nisim 

21 Sep 2026 
(Seppatni) 

 

1. Pasian umpi na zieh in ki-itna leh 
kituahna in vai ahawmta ding hi. 

2. Hagau a ki pumkhat in um thei uhi. 
3. Hinkhuo kipahna leh nopsahna in azui 

ding hi. 

Late 133:1-3 
 
Ephesa 4:1-6 
Phillippi 4:4-8 

Nisim 
22 Sep 2026 
(Sepkiani) 

1. Tahsa leh hagau a guolzawlna tanna ahi. 
2. A hun bangzel in gaa suangkhia uhi. 
3. A hinkhuo a bangteng tung nanleh, 

ahundamna Pasian ah a nuam thou thou 
ding uhi. 

Late 128:1-6 
Late 1:1-3 
Habakkuk 3:17-18 

Nisim 
23 Sep 2026 

(Nilaaini) 

1. Ginna khu nasep hoi in langsah uhi. 
2. Tunglam akipat pilna nga uhi. 
3. Lungke lou in kinepna nei zing zaw uhi. 

Jacob 2:22 
Jacob 3:17 
II Kor. 4:16-18 

Nisimh 
24 Sep 2026 

(Ningani) 
 

1. Mailam del in ki taidem uhi. 
2. Lungdam zing theina, kipahna leh 

tawplou a thumna hinkhuo nei uhi. 
3. A hinkhua uah, Pasian in Jesu Khrist 

tungtawn a ahing ngaidam bang in mi 
ngaidam theina nei uhi. 

Phillippi: 3:13-14 
Phillippi 4:4-7 
 
Siemchilbu 45:4-8 
 

Nisim 
25 Sep 2026 
(Septawpni) 

Local sung a Sepguol kisuhkhawm na: Tu Kum Sepguol  
vaiguon toh kisai Pasian imudan, iphattuompi leh phattuampi lou  

houlim khawmna….  
Nisim 

26 Sep 2026 
(Kiginni) 

Division Level a Sepguol kisuhkhawmna, Division in 
vaiguon a bawl ding. 

 

THEIDING TE 
1. Kumdang a bang in MELC sunga Division chin in eima Division chiet a sepguol kisuh 

khawmna vaiguon iki bawl chiet ding uh ahi. 
2. Mimal in, Pasian guolzawlna isepna thabiituh (I ni-thaman) dihtah a pieh chiet ding ahi. 
3. Sepguol sung in niteng tawikhawm a um dinga, hattuom chin in tawikhawm i-nga teng 

20% la in Division ah a valteng a submit dinga, Division in 20% la in a valteng Head 
Office MELC ah a submit chiet ding uhi. City Church ten 20% ala ding uhi. 

4. Sepguol Vaiguon lawching tah a izaw theina ding un ithumna ua lanchiet vai. 
 

 

MANIPUR EVANGELICAL LUTHERAN CHURCH 
SEPGUOL VAIGUON 2026 

Ahun sung : 01 – 25 September 2026 
THUPI : “THOU IN, LAMTHA KIA VAI…” (Nehemiah 2:17) 

 

 
KAL KHATNA 

 
Nisim 1-6 September 2026 

THUPI : BANG E LAMTHA KIA DING? 
 

DATE THUPI BIBLE TANG 
Nisim 

1 Sep 2026 
(Sepkiani) 

 Sepguol Vaiguon Honna 
 Tomkim a Pasian thugenna 
 Eima Local sunga Sepguol kiman ding dan pulahna 
 Tawpna 

 

Nisim 
2 Sep 2026 

(Nilaini) 
 

1. Jerusalem kulbaang sete. 
2. A hasatdan theikhe masa inlen theipi in. 
3. Tam kulbaang khu ibitna uleh ihundamna 

uh kigenna ahi. 
4. Kulbaang ki lakhete um ding dan. 

Neh. 2:17 
Neh 1:3-4 
Isai. 60:18; Late 122:7 
 
Isai. 5:5-7 

Nisim 
3 Sep 2026 
(Ningani) 

1. I lungtang uh ahi. 
2. Lungtang siengthou ten Pasian muding ahi 
3. Lungtang sienthoute mizousie toh kilem 

thei ua, tua kilemna leh sienthouna lou in 
Pasian akimu theisih hi. 

4. Pasian in siengthouna angai thupi a, 
siengthou diing in thu hing pie hi. 

Matt. 22:37 
Matt. 5:8 
Heb. 12:14 
 
 
Siempudan 20:7 
Ephesa 1:4 

Nisim 
4 Sep 2026 
(Septawpni) 

1. I innsung uh ahi. 
2. Tate khu Mangpa apat goutan ahi. 
3. Na innsung um ding dan geltup in. 

Siemchilbu 35:2 
Late 127:3 
Isai 38:1 

Nisim 
5, 6 Sep 2026 
(Kiginni leh 

Pasianni) 

 
Biehin a Kum Thupi zah ding. 

